
kOLABOrAZIOAk

Frantsesak ala espainolak

Jehovaren Lekukoei aditu genien 
estreinakoz, Hendaia bizitoki 
hartu berritan. Beste asko bezala, 

Txingudiko pasealekuan genbiltzan, 
udazkeneko larunbat arratsalde 
eguzkitsu hura itsas hegalean lasai 
igarotzeko asmoz, halako batean, 
bidegorritik gorantz zihoan gizon-
emakume bikotea buruz buru jarri eta 
irribarre ezin zabalagoa marraztuz, 
arreta eskatu zigunean: 

— Frantsesak ala espainolak zarete? 

Gogoan dut ezeroso bezain 
surrealista egin zitzaidala egoera, eta 
nire motzean segundo luzeak behar 
izan nituela bi fededunen galdera 
harrigarriari taxua hartzeko –nork 
eskatzen du nazionalitate ofizialaren 
berri kalean, aduanetako 
funtzionarioek edo poliziek ez 
bestek?–, eta nolabait konturatzeko, 
“jainkoaren hitza hedatzeko” hizkuntza 
bat hautatzea zela momentuz axola 
zitzaiena, ez barne ministerioak 
emandako paperek zer dioten. Baina 
halakoxea da Hendaia: gipuzkoarrak, 
nafarrak eta lapurtarrak batzen dituen 

toki eder oparoa baino gehiago, bi 
estatuen arteko mugak, tenkak eta 
aldeak edonon eta noiznahi 
nabarmenduko dizkizun gune 
populatua. 

Aurki suhiltzaileak etorriko zaizkigu 
ate joka. Aurrekoetan bezala, urte 
amaierari aurrea hartu eta paretako 
beren egutegia saldu nahiko digute, ez 
batere merke, instituzioetatik aski diru 
iristen ez zaien aitzakian. Ez dute 
Jehovaren Lekukoen irribarre zabalik 
ekarriko, baina gauzak aldatu ez badira 
behintzat, abiapuntu beretik ekingo 
diote azalpenak emateari: 

— Frantsesak ala espainolak zarete? 

Erantzunak ugari izan litezke. 
Galderari zuzen eta literalki helduko 
dion argudiotik hasita, esan diezaieket 
ez naizela frantses, ezta espainol ere, 
euskal herritarra naizela. Esan 
diezaieket, bestela, euskalduna 
naizenez, euskarak definitzen nauela 
ni, ez estatuak. Momentuko 
aldartearen arabera, zuzentzaile 
semantikoaren plantan ere jar naiteke, 

eta akatsa non egin duten adierazi: 
“Nortasun agiria eskatzen ari zarete ala 
zein hizkuntzatan egingo dugun 
galdegin nahi duzue?”. Tonu gozoagoa 
edo enpatikoagoa nahi izanez gero, 
lagun batek sakelako telefonoko 
pantailan frantsesez idatzita zeraman 
mezua errepika diezaieket: “Nire 
hizkuntzan egin nahi badidazu, 
egidazu mesedez euskaraz. Eta ez bada 
posible, plazeraz egingo dut zurean”. 

Emango diedan erantzuna edozein 
dela ere, antzekoa izango da emaitza: 
komunikazioa etengo da, muturra 
belztuko didate, eta finean, ondorio 
berberera iritsiko dira: beren definizio 
sisteman espainola naizela ebatziko 
dute, euskalduna izanagatik ere, 
frantsesez haiek bezain ongi egiten ez 
dudanez. 

Halakoxe tratua jasoko dute haiek ere 
ordean, pintxo-jana egitera edo 
dendetan sosak uztera Hegoaldera 
joango direnean: euskal herritartasuna 
ukatuko zaie, frantziartu egingo 
dituzte, gu hemen espainoltzen 
gaituzten bezala.



aiNhoa arozENa 
AMASA-VILLABONA
urte berezia izan da aurtengoa 
zuretzat. Haur eta gaztetxoen 
irakasle izatetik, zubimusu ikas-
tolako Kilometroak 20 jaiaren 
koordinatzaile izatera igaro zara. 
zer nolako esperientzia izan da?
Aukera eskaini zidaten mo-
mentutik oso erronka erakar-
garria iruditu zitzaidan. Ikas-
le izan nintzen eta lanean ari 
naizen ikastolan aukera hori 
ematea motibazio handia izan 
zen niretzat. Amasa-Villabona 
eta Zizurkilen Kilometroak 
jaia antolatzeak badu bere 
xarma. Egia esan, ez da lan 
makala, baina oso motibatu-
ta ekin nion hasieratik.

Urtea oso ondo abiatu ge-
nuen: bai antolakuntza alde-
tik, bai eta gure arteko giro 
onak bultzatuta ere. Baina 
bat-batean COVID-19a iritsi 
eta konfinamendu garaia eto-
rri zen. Ez zen batere garai 
erraza izan. Asko aldatu zen 
guztion egunerokotasuna, eta 
egoera hartan Kilometroak 
jaiarekin lotutako erabakiak 
ere hartu behar ziren. 
COViD-19a bidelagun izan arren, 
aurrera egitea erabaki zenuten...
Lantaldeak indarra erakutsi 
zuen, eta ekimenarekin au-
rrera egitea erabaki zen. Lanean 
jarraitu genuen. Denborarekin, 
ordea, egoera okertzen joan 
da, eta azkenean, segurtasun 
neurriak bermatzeko, milaka 
pertsonek gure herrietan topo 
egitea ezinezkoa izango zela 
ikusi zen.

Oporren aurreko azken as-
teak ez ziren errazak izan, egun 
batetik bestera egoera aldatu 
egiten baitzen, eta erabakiak 
ere bai. Hala ere, sentsazio 
positibo eta ona daukat per-
tsonalki. 
urriaren 4rako iragarrita zegoen 
jai handia bertan behera uztea 
erabaki arren, ba al duzue bes-
telako asmorik urtebete pasa-
txoko zikloa ixteko?
Zubimusu ikastolatik, barne 
mailan, kultur aste moduko 

zerbait antolatzea da gure as-
moa. Amasa-Villabonako 
Udalak uztailean plazaratu 
zituen kultur ekintzen eredua 
egokia iruditzen zaigu horre-
tarako. Beti ere, ikusi egin 
beharko da unean uneko egoe-
ra, eta zer eta nola egin daite-
keen aztertu. 

Urriaren 4ko jai nagusirik 
izango ez bada ere, gutxienez 
ekintzaren batzuk antolatuz 
eman nahiko genioke amaiera 
urteari.

birusa etorri aurretik ere, erron-
ka bikoitzarekin ekin zenioten 
antolakuntza lanari. Kilometroak 
jaia antolatzeaz gain, eredu be-
rriko lehena baitzen amasa-Vi-
llabona eta zizurkilgoa...
Eredu berriari aurre egiteko 
erronka geneukan guk lehe-
nengo aldiz. Horren baitan 
egin den aldaketarik handie-
netakoa ikastola ezberdinen 
artean (Tolosaldea edo Oar-
soaldekoak kasu) Milimetroak  
ekimena martxan jartzea izan 
zen, gero gauzatzeko aukera-
rik izan ez bagenuen ere. Izan 
ere, dena lotuta geneukanean 
iritsi baitzen konfinamendua. 
Baina ez zen guztia ezerezean 
geratu: aurrerapausoak eman 
dira, eta hortxe geratuko da 
egindako lana hurrengo ur-
teetan ere landu ahal izateko.

Jai nagusiaren egunera be-
gira ere, jada aldaketa ugari 
eginak genituen aurrez eza-
gutzen genuen eredutik eredu 
berrira. Egoerak, ordea, guk 
behintzat aldaketa horiek 
praktikan jartzeko aukerarik 
ez izatera bultzatu gaitu. 

Eredu berriaren baitan,  gai-
nontzeko ikastolekin lortu den 
harremana nabarmentzea oso 
garrantzitsua iruditzen zait. 
Gure artean aurreko edizioe-
tan baino elkartasun handia-
goa sortu da, bai Milimetroak 
ekimenaren antolakuntzan, 
arropa-salmentan, bai eta 
Tanta boletoen salmentan ere. 
Gainerako ikastolen jarrera 
ere txalotzekoa izan dela uste 
dut. Horretan, adibidez, eredu 
berria oso positiboa izan da.
ezin izan duzue aurreikusi adina 
ekimen gauzatu, baina bidean 
dira haietako batzuk: pello Mari 
Otaño beka, esaterako. zertan 
da une honetan?
Hasieratik garbi ikusi genuen 
Kilometroak ekimenaren bai-
tan zer edo zer utzi nahi zela 
bailara mailan, behin jaia iga-
ro eta gero ere iraungo zuena. 
Hortik etorri zen beka sortzea-
ren ideia. Kilometroak Kultur 
Elkartearen, Mintzola Ahozko 
Lantegiaren, Teodoro Her-
nandorena Kultur Elkartearen 
eta Zubimusu Ikastolaren 

Gaizka Ezeiza, Zubimusu ikastolako Txermingo eraikinean. aiurri

“Jairik ezean, kultur 
ekintzak antolatzea da 
gure asmoa”
gaizKa ezeiza legarra ZUBIMUSU IkASTOLAkO kILOMETrOAk JAIArEN kOOrdINATZAILEA

Gaizka Ezeiza baikor agertu da koronabirusak markatutako ezohiko urte honetan kilometroak 
ekimenaren baitan egindako lanarekin. kultur ekintzak antolatuz eman nahi diote amaiera zikloari

artean jarri zen martxan eki-
mena, eta oso positiboa izan 
da hori ere. Bailarako bertso-
lari taldea aurkeztu zen lan 
hori egiteko eta eskualdeko 
zirtoaren tradizioa aztertuko 
dute. Irailean gaiaren inguru-
ko ekitaldiren bat egiteko as-
moa bada, baina lana hurren-
go urtean aurkeztuko dute: 
Ibarrako Kilometroak urtearen 
baitan.
urtean zehar egindako ekimenen 
artean zein nabarmenduko ze-
nuke?
Bertan behera geratu zen Mi-
limetroak ekimena. Besteak 
beste, naziotasuna, euskal 
hezkuntza edo integrazioa 
landuz ikastola eta ikasle uga-
rik parte hartuko zuketen eki-
men potoloa zen. 

Gainerakoan, Kilometroak 
Txikia jende askok parte har-
tu zuen jai polita izan zen. 
Mendimetroetan, esaterako, 
gainerako ikastolek ezin izan 
dute parte hartu, baino ibil-
bideak aurreko urteetan be-
zalaxe, webgunean jarri ditu-
gu edonoren eskura. Azken 
hilabeteetan lan handia egin 
da batzordeka urriaren 4ko jai 
nagusiari begira. Hau guztia 
antolatzeak dedikazio handia 
eskatzen du. 
udan zehar han eta hemen pre-
sentzia izan du Korri, punpa, ttak 

leloak. arropa-salmentak ez 
baitu etenik izan...
Asmo batzuk gauzatzeko au-
kerarik izan ez dugun bezala, 
arropa-salmentarekin aurrera 
jarraitzeko aukera izan da, eta 
jende ugarik sekulako lana egin 
du udan zehar. Dudarik gabe, 
txalotzekoa da ahalegin hori. 

Bestalde, ikastolei beren 
proiektuak aurrera ateratzen 
laguntzeko sortutako Tanta 
ekimeneko boletoen salmen-
ta zailagoa izan da, jendea-
rengana hurbilduz, taberna 
eta sagardotegi giroan egiten 
baita gehiago. 

Egoerak hala bultzatuta, atze-
ratu egin zen Tantaren zozke-
ta: urriaren 2an izango da. 
Joan zen apirilean aurkeztu zen 
Xabi zubeldiaren doinu eta amaia 
agirreren hitzekin osatutako Ki-
lometroak 20 kantua. bideokli-
paren txanda izango al da orain?
Konfinamendua amaitu bezain 
laster, bi astez aritu ginen bi-
deoklipa grabatzen. Urtero 
bezala, bideoklip hori aurkez-
tea gustatuko litzaiguke orain. 

Egun hauetan erabakiko dugu 
nola aurkez dezakegun. 

Irune Alfonso, Nagore Arin 
eta Irene Larrañagak grabatu 
eta osatu dute bideoklipa. Zu-
bimusu ikastolako ikasle ohiak 
dira hirurak, asko ezagutzen 
dute ikus-entzunezkoen mun-
dua, eta kalitatezko lana egin 
dute.  Bideoklipean parte har-
tu duten pertsonak ere ikas-
tolaren ingurukoak dira: gu-
raso, aitona-amona, ikasleak...  

Grabaketa egiterakoan mu-
sukoarekin ibili ginen, distan-
tziak mantenduz... Ez zen lan 
erraza izan, baina argi geneu-
kan udaren aurretik grabatu-
ta utzi nahi genuela. 

Eskerrak eman nahi dizkio-
gu bideoklipa osatu duen hi-
rukoteari, baita parte hartu 
duten guztiei ere; egoera zail 
honetan lan hori aurrera ate-
ratzeagatik, bereziki.
zer nolako jarrera sumatu duzu 
Kilometroak ekimenak berekin 
dakarren auzolanaren aurrean? 
Jarrera oso positiboa izan da. 
Ohiko urte baten aurrean po-

sitibotzat joko nuke egindako 
lana; bada, are eta positiboa-
goa iruditzen zait halako urte 
ezohiko baten aurrean. 

Kilometroak ekimenarekin 
jarraitzeko ahalmena erakus-
tea oso eskertzekoa da, bere-
ziki COVID-19ak guztioi egu-
nerokotasuna eta etxeko mar-
txa asko aldatu digula ikusita. 
Eskertzekoa da guraso, irakas-
le eta ikasleen jarrera.
urritik aurrera urtebeteko tarte 
honen bukaera iritsiko zaizu. 
irakasle lanera itzuliko al zara? 
Kilometroak ekimenarekin 
lotutako lanak bukatu behar 
ditugu aurrena, eta ikusi egin 
behar... Gero gerokoak.
zer ikasi duzu zuk koordinatzai-
le gisa aritu zaren tarte honetan?
Hasiera batean kosta egiten 
da halako ekimen baten au-
rrean kokatzea. Ni baino askoz 
ere esperientzia handiagoko 
pertsonak nituen inguruan. 
Esaterako, Mikel Egibar, Ki-
lometroak Kultur Elkarteko 
koordinatzailea, jaia antola-
tzen eskarmentu handia due-
na. Gustura sentitu naiz ni, 
eta asko ikasi dut: jende asko 
ezagutzeaz gain, besteak bes-
te, ikastolen mugimendua 
gehiago baloratzen. Jende 
askok ikastolen martxa bul-
tzatuz egiten duen lan handia 
nabarmenduko nuke. 

Nire kasuan, alor guztietan 
ikasteko urtea izan da. Zubi-
musu ikastolarenean, berriz, 
momentu zailak bizi izan di-
tugun arren, aurrera egiten 
jakin izanak betetzen nau.

Ez da agian espero edo nahi 
genuen urte borobila izan, 
pixkanaka txikitzen joan bai-
ta hasierako gure asmoa. Orain, 
emaitzak ikusi eta balorazioa 
egin ondoren, ikusi egin behar 
nola amaitzen den zikloa. 

Kontuan eduki behar dugu 
1977. urtean Beasainen lehen 
Kilometroak jaia egin zenetik 
gaur egunera, arlo ezberdine-
tan egoera zailei erantzun 
behar izan zaiela, baina ez da 
sekula halako pandemiarik 
izan. Zorte txarra izan dugu 
alde horretatik, baina aurrera 
egin dugu.

'Korri, punpa, ttak' leloa irudikatu zuten Erreboteko plazan, urtarrilaren 26an, Kilometroak Txikia egunean. aiurri

SENtSazio 
PoSitiBo Eta oNa 
DaUKat 
PErtSoNaLKi

zortE txarra 
izaN arrEN, 
aUrrEra EgiN 
DUgU

Goizeko bederatziak dira, 
eta mugimendua dago 
Amasa-Villabona eta 
Zizurkilgo etxeetan. Batzuek 
mendirako plana egin dute, 
beste batzuk lanera doaz, 
edo oporretara. Ikastolako 
komunitateko bi kide, 
ordea, Donostiara joateko 
prestatzen ari dira. 
Bezperan autoa prest utzi 
dutenez, biltegira joan 
beharrik ez dute.

Abiatu dira, beraz, 
Donostiara. Autoa 
Bulebarrean sartu, Turismo 
bulegotik haima eta mahaiak 
hartu eta postua prestatzen 
ari dira, txukun-txukun. Izan 
ere, aukera izan dugu 
abuztuan, Donostiaren 
bihotzean, Kilometroetako 
arropa eta materiala saltzeko 
postu bat jartzeko.

Jende asko hurbiltzen da 
postura: batzuek badakite 
zer den Kilometroak, eta 
kartelak erakarrita datoz, 
zerbait erosteko asmoz. 
Beste batzuek, ordea, ez 
dakite zer den, Espainiakoak 
dira batzuk, beste batzuk 
frantsesez ari dira, edo 
ingelesez... Prezioei buruz 
eta ekimenari buruz 
galdetzen dute, eta erosi ere, 
erosten dute.

Hainbeste jende dabilen 
tokian anekdota politak 

gertatzen dira: turistei hiria 
erakusten eta hiriari buruzko 
azalpenak ematen ari den 
gidari batek postuaren 
aurrean geldialdia egin, eta 
Kilometroak zer den azaldu 
die kanpotarrei.

Talde batzuek egun osoa 
pasatu dute Donostian. 
Beste batzuei, ordea, 14:30 
aldera etorri zaie erreleboa. 
16:00etan, berriz, Orioko 
postura doazenak abiatu 
dira. Hauek ez dute 
materialarekin atzera eta 
aurrera ibili behar, guztia 
Orion baitago. Gure 
Zirkuaren karpa uztailaren 
erdialdetik dago Orion, eta 
zirkuak emanaldia duen 
guztietan postua jarri da 
karparen ondoan. Aukera 
polita izan da 
jendearengana hurbiltzeko, 
egunero-egunero jende 
asko joaten ari baita 
emanaldietara.

Urte osoan eduki dugu 
harremana Gipuzkoako 
ikastolekin, eta Orioko 
ikastolako arduradunak 
animatuta eskatu genien 
Gure Zirkukoei eta Orioko 
Udalari karparen ondoan 
postua jartzeko baimena. 
Mila esker, beraz, Orioko 
ikastolari eta Gure Zirkuari.

Iluntzeko zortzirak dira, 
eta Donostiako eta Orioko 

postuak jasotzen ari dira. 
Baina lana ez da bukatu. 
Orain biltegira joan, eta 
biltegiko arduradunekin 
diru-kontuak egin behar dira, 
eta hurrengo eguneko 
irteerarako materiala 
prestatu. Eguna amaitzerako 
erabat ilundu da zerua.

Gainera, arropa berriak 
iritsi direnez, astean bi 
egunetan Villabonako 
denda irekitzea erabaki da.

Irteerek emaitza onak 
eman dituztela ikusita, 
luzapena eskatu da bai 
Donostian, bai Orion. 
Donostian, hasieran, une 
honetako egoera kontuan 
hartuta, bi asteburutarako 
baimena bakarrik eman 
ziguten, eta, aurrerago, 
ostegunetik igandera 
jartzeko aukera eman 
ziguten. Postura jende asko 

hurbiltzen denez, egun 
gehiagotan jarri nahi da.

Orion, berriz, irailaren 
erdialdera arte luzatu ditu 
Gure Zirkuak emanaldiak, 
eta, beraz, han ere denda 
jartzeko eskaera berritu egin 
da.

Uda ezohikoa izaten ari 
da guztiontzat COVIDa dela 
eta. Baina gure 
komunitateko kide 
batzuentzat are 
ezohikoagoa izaten ari da, 
jo eta ke lanean ari baitira 
egunero, postuetan 
arroparik falta ez dadin eta 
salmentek arrakasta izan 
dezaten. Gure eskerrik 
beroena, beraz, postuan 
egon diren guztiei eta, 
bereziki, isilpean, hain 
beharrezkoa den ezkutuko 
lana egiten aritu zareten 
guztioi.

Kilometroak ez da oporretara joan
LIernI otAMenDI ArrIetA kOMUNIkAZIO BATZOrdEkO kIdEA                    

Arropa batzordeko kideak Orion, Gure Zirkuaren atarian. aiurri

aiNhoa arozENa 
AMASA-VILLABONA 
2017an ekin zion Gorka Iru-
retagoiena igeldoarrak buruan 
bueltaka zerabilen ideia he-
zurmamitzeari. Lupulu lan-
darea ekoizteari, alegia. Non 
eta Amasa-Villabonako Arra-
tzaingo zelaietan. Lehen uzta 
jaso dute aurtengo abuztuan, 
eta jakina, pozarren da asmo 
hura gauzatuta ikusi ondore-
nean. 

Gipuzkoan erabili gabeko 
lur-sail ugari zegoela jabetzen 
zen, eta inguruan erabiltzen 
zen produktua bertan ekoiztea 
pentsatu zuen, Gipuzkoan 40 
eta 50eko hamarkadetan his-
torikoki lupulua landatzen 
zela jakin eta gero. “Bazegoen 
aurrekaria, ez zen ezer berria, 
eta hori guztia lotuta ekin ge-
nion bideari", azaldu du. Agi-
nagako terrenoetan egin zituen 
lehen probak Euskal Herriko 

garagardogileek erabiltzen 
zituzten lupulu landareak lan-
datuz. Erantzun ona ikusita, 
lehen instalazioa egiteari ekin 
zioten Arratzainen.

euskal lupulua ekimena
Lau urtez baserrietako ordez-
kapen zerbitzuan lan eginda-
koa da Gorka, baserritarren 
bajak eta oporrak ordezkatzen. 
Gipuzkoan 40 baserri baino 
gehiagotan aritu da lanean, 

eta oso harreman ona du haie-
kin. Baina baserritarrek zalan-
tzati begiratzen zioten hasie-
ran, lupulua landatzeko as-
moen berri azaldutakoan. “Hi, 
Gorka, hemen ez zegok lupu-
lurik’ esanaz bezala. Baserri 
askotako ateak jo nituen, bai-
na inork ez zuen nire proiek-
tuan sinesten. Pello Letamen-
diak, berriz, hasieratik sinetsi 
zuen: ‘Nik lagunduko dizut’ 
esan zidan, eta proba egitera 
animatu ginen. Asko ikasi dugu, 
eta oso pozik gaude, oztopoz 
betetako bidea izan den arren”. 

Lehena Amasa-Villabonakoa 
bada ere, Asteasu eta Getarian 
beste bi lupulu-sail landatu 
zituen gerora Gorkak. Ibargun 
baserriko Iñaki eta Amaia So-
rarrain anai-arrebekin batera 
bideratzen du Asteasukoa. 
“Baserriko ordezkapen lanak 
egitera joanda ezagutu nituen, 
eta oso prest agertu ziren haiek 
ere”. Pixkanaka, beraz, base-
rritarren kooperatiba sortu, 
eta Euskal Lupulua ekimena 
jarri dute abian Irureta-

aiurri

Bertan ekoitzitako 
lupulua, bertako 
garagardogileentzat
Abuztuaren erdialdean jaso dute lehen lupulu-uzta Arratzaingo lurretan. Egun, nagusiki, 
garagardoa egiteko erabiltzen bada ere, erabilera ugariko landarea da lupulua. Gorka 
Iruretagoiena eta Pello Letamendiak argitu dute Arratzaingo zelaiko zutabe altuen egitekoa

goienak, Letamendiak, 
Sorarrain anai-arrebek eta 
Getariako kideek. Bide berean, 
Azkoitian ere lupulu-sailak 
landatzen hasiak dira, "bakoi-
tzak bost hektarea jartzeko 
asmoa dugu, elkarlanean ari-
tzeko. Gipuzkoan hamar hek-
tarea lupulu jartzea dugu 
helburu, Euskadiko egungo 
lupulu-eskaera asetzea lortu-
ko baikenuke horrela". Berta-
ko garagardogileei bertatik 
erantzun nahi diete, lupulua-
ren bila kanpora joateko beha-
rrik gabe. 

Kontserbagarri naturala
Kolore iluneko eta hosto uga-
riko landarea da lupulua, Can-
nabaceae familiakoa, igokaria; 
eta haren lorea edo konoaren 
baitan biltzen den lupulina 
erabiltzen da garagardoa egi-
teko. Edariaren iraupena lu-
zatzeko balio du batetik, “lu-
pulua, azken batean, kontser-
bagarri naturala baita. Lupu-
lua edozein zukurekin egosiz 
gero, zukuaren bakteriak hil 

egiten dira, eta edari horren 
bizi-iraupena luzatu egiten 
da”, azaldu du Gorka Irureta-
goienak, lupulua erabiltzen 
lehenak ingelesak izan zirela 
argituz, “historiak dioenez, 
garagardoa Indiara bidean 
galdu gabe eraman ahal iza-
teko erabili zuten lehenengoz 
ingelesek lupulua”. Oso bogan 
dago azken aldian, eta gara-
gardoari zaporea emateko ere 
erabiltzen da. “Artisau gara-
gardoek lupulu bereziak era-
biltzen dituzte zapore ezber-
dinak lortzeko. Garagardo 
industrialek, berriz, edariari 
bizi-iraupena emateko soilik 
erabiltzen dute lupulua”, adie-
razi du. Landarearen barieta-
tea oso zabala denez, lupulu 
bat bestearekin nahastuz sor-
tzen dituzte zapore berriak 
garagardogileak. Hortik gara-
gardo ezberdin eta berriak, 
lupuluak ematen dion ukitu 
berezi horretatik.

Lupulua oso landare indar-
tsua da, eta jaio oso ondo 
jaiotzen dela dio Gorkak. "Bes-

te gauza bat da, ordea, produk-
zioa. Inbertsio handiak egin 
behar dira, eta ondo neurtu 
behar da bidea, nahi den lupu-
lina horretara heltzeko. Aurrez, 
entsegu asko egin behar da 
lekura zein barietate egokitzen 
den ikusteko". Barietate ezber-
din ugari landatzen hasi ziren 
Arratzainen, eta ondo egokitu 
zirenekin egin zuten aurrera. 
"Landareak hiru bat urte behar 
ditu heltzeko, eta haren ingu-
ruko datuak jakin ahal izateko. 
Arratzainen hasi ginenean, 
ilara bakoitza barietate ezber-
din bat zen". Egun hogeita lau 
barietate dituzte guztira hiru 
sail ezberdinetan. Sei bat ba-
rietate kantitate handietan, eta 
txikiagoetan gainerakoak. Mag-
num barietatea hazten dute 
Amasa-Villabonan nagusiki.

Ekologikoan egiten dute lan, 
eta modu horretan ari diren 
bakarrenetakoak dira merka-
tuan. Kataluniako BioLupulus 
ekimeneko kideekin elkarla-
nean aritzen dira. Klimagatik 
han edo hemen hobeto hazten 
diren barietateak elkarbanatuz.

zazpi metroko zutabeak
Zutabeak dira lupulu landarea 
behetik gora hazteko oinarriak. 
Zazpi bat metroko altuera 
duten gatz mineralekin lan-
dutako pinuaren enborretik 
osatutako zutabeak. Guztira 
42 daude Arratzaingo lurretan. 
80 bat zentimetro lur azpian 
sartu, eta 6 metro pasatxo ge-
ratzen dira lurrazaletik kan-
pora. Zutabe horietan lerro-
katutako kableatuan hazten 
da lupulua. “Lupulua rizoma 
bat da: sustraia, alegia. Sustraia 
lurrean landatu ondoren, uda-
berrian, martxo aldera atera-
tzen dira kimuak. Soka jarri 
behar zaio beheko kabletik 
gora, eta jaiotzen hasten de-
nean kimu ugari ematen du. 

Hiruzpalau indartsuenak utzi 
eta gainerakoak moztu egiten 
dira landarea goruntz haz da-
din", argitu du elkarrizketatuak. 

Uzta biltzeko, bestalde, so-
kak moztu eta makinaren la-
guntzaz bereizten dute kono-
tik lorea. Behin lorea eskura-
tuta, lehortu egin behar da 
berehala. Prozesu hori da 
garrantzitsuena Gorkaren hi-
tzetan, “ondo lehortzen ez 
bada, produktuaren kalitatea 
gal baitaiteke. Lupulua landa-
tu, hazi, aletu eta lehortu egi-
ten dugu, gero pellet bihur-
tzeko. Horixe da gure proze-
sua". Hiru modalitatetan 
saltzen da lupulua: freskoa, 
lehorra edo pellet-ean. Azken 
hori pentsu formatua da, txa-
pala. Garagardogileek, oro har, 
formatu hori nahi izaten dute 
la nabarmendu du Gorkak, 
gordetzeko leku gutxiago behar 
duelako, eta epe luzera erra-
zago mantentzen delako. 

lupuluaren kalitatea 
bermatuta
Prozesua luzea da, baina gar-
bi daukate baserritarraren-
gandik garagardozalearenga-
nako bide zuzena egin nahi 
dutela, beste bitartekaririk 
gabe. Haatik, lupuluaren mo-
nopolioa duen mundu mai-
lako Hopsteiner enpresaren 
aurrean bide aldapatsua izan 
dutela gogoratu du. “Lupulua  
merkaturatzeko baimena behar 
genuen, eta ondo kostata, bai-
na EAEn lupulua zertifikatzen 
digun laboratorioa izatea lor-
tu dugu. Ondorioz, Euskal 
Lupulua bezala saldu ahal 
dezakegu orain jasotakoa". 
Lorpena ez da makala, Aleo-
Vitro laboratorioari esker da-
goeneko posible baita Euska-
din euskal lupulua ekoiztea, 

Behin landarea landatuta, 
hamabost urte igaroko ditu 

Gorka Iruretagoiena, Arratzaingo lupulu-sailean aiurri 

batez beste soroan. "Udan 
moztu arren, sustraiak azpian 
geratzen baitira, eta hurrengo 
udaberrian berriz emango 
baitu". Ondorioz, funtziona-
tzen duen horren oreka bilatzea 
ezinbestekoa dela esan du 
Gorka Iruretagoienak, gara-
gardo merkatua ere aldatuz 
joaten baita modaren arabera. 
"Landareek laugarren urtetik 
hamargarrenera ematen dute 
gehien kalitatez bezala kanti-
tatez. Beraz, ezin da hiruzpa-
lau urtez behin landareak 
aldatzen ibili". 

bertako landarea
Biolupulus elkarteari esker, 
Ingalaterrako landare ekolo-
gikoak lortu zituzten, eta han-
dik ekarritako sustraietatik 
sortuak dira Amasa-Villabona 
nahiz Asteasuko lurretan haz-
ten ari diren lupuluak. "Guk 
jada ez dugu landare gehia-
gorik beharko, hauetako ba-
koitzak 40 bat kimu berri 
emango baitu neguan. Euskal 
Herrian jada ez dago lupulu 
landare faltarik. Hauek guztiek 
ekologiko zigilua dute, eta 
bertakoa. Hurrengo urtean, 
dagoeneko, hemen jaiotako 
landarea izango dugu".

asmo berriak
Euskal Garagardogileen El-
kartea, Sagardogileen Elkartea, 
AleoVitro laborategia eta Eus-
kal Lupulua  ekimena, Eusko 
Jaurlaritzarekin batera, ekoiz-
ten den euskal lupuluari la-
bela eman nahian ari dira. Era 
berean, aurten Euskadin goi-

tik behera ekoitzitako lehen 
garagardoa kaleratzeko saia-
kera ere egin nahi zuten. "Ez 
garagardoa bakarrik; baita 
botilla, txapa, papera, kartoia… 
Dena Euskadin ekoitzitakoa 
izatea. Baina COVID-19ak el-
karlan hori ere atzeratu egin 
du. Euskadikoa baino Euskal 
Herriko garagardoa izatea 
nahiko genuke guk, eta horre-
tan gabiltza… Bertako gara-
gardoa egiteko proiektua esku 
artean dugu".

Sagardogileak ere 
lupuluarekin esperimentatzen
Euskal Lupulua ekimenak, 
beraz, antzina Gipuzkoako 
lurretan nahikoa ezaguna zen 
lupulu-sailak landatzeko ohi-
tura berreskuratu dutela esan 
daiteke, nahiz eta zutabe al-
tuetan txertatuta, paisaia ez-
berdina izan egungoa . Gana-
duarentzako jatena zen antzi-
na lupulua, garagardoa egite-
ko beharrezko osagaia egun. 
Baina lupulua eta garagardoa-
ren loturatik haratago, ordea, 
lupulua eta sagardoaren ar-
teko harremana ere sendotzen  
ari da azken aldian; sagardo-
gileak ere lupuluarekin probak 
egiten hasiak baitira. Zaporean 
eragitea baino, sagardoaren 
kupeleko urtebeteko iraupena 
luzatzea litzateke helburu na-
gusia.

Bestalde, lupulua sendabe-
larra denez, erabilera ugari 
du. Bere osotasunean erabil-
tzen da landarea, besteak 
beste,  lasaigarri gisa edo kos-
metikoak egiteko.

Gorka Iruretagoiena lupulu landarearekin proba egiten ari 
zela, eta terrenorik ez zuela jakin bezain laster animatu zen 
Arratzain baserriko Pello Letamendia ekimenarekin bat 
egitera. "Oraindik ere berria da hau guztia guretzat. Ikasten 
ari gara, berritasunaren ilusioarekin. Amets politak dira 
hauek", dio. Ondo bidean, gainera, zabaltzeko aukera 
ikusten du, eta oso garrantzitsua da hori 
Arratzaingoarentzat, "baserriko lanekin uztartzeko beste 
irtenbide bat izan baitaiteke". 
Baserritik begiratu, eta orain urte batzuk pentsatu ere 
egingo ez lukeen soroa ikusten du orain parez pare: 
lupulu-soroa. "Terreno aberatsak dauzkagu hemen, baina 
lanean ez dakigu gehiegi, aurreko belaunaldiei ikasitako 
zerbait besterik ez. Asmo berriekin datorrenari entzun egin 
behar zaio, eta hainbeste terreno huts edukita, gauza 
berriak egiteko aukera eman. Ideia berriak dituztenei 
lagundu egin behar zaie, bai baserritarron aldetik, baita 
goragotik ere: erakundeen aldetik”. Halaxe uste du, eta 
halaxe egin zuen Pellok Gorkaren asmoak jakin zituenean. 
Oso gustura daude saiakera eta emaitzarekin. "Ikasten ari 
gara. Lan asko du lupulu sailak, baina baita aukerak ere". 
Betikotik urrunduta, aukera berriak esku artean. 

Euskal oilaskoak
2000. urtetik LumaGorri baserriko oilaskoak hazten ditu 
Arratzaingo lurretan. "Ondo hasi ginen, eta ondo jarraitzen 
dugu. Hala jarraitu nahiko genuke aurrera begira ere. Hura 
da nire lanbidea eta gustura nago".

Arratzain baserriko Pello Letamendia. aiurri

Berritasunaren ilusioa

Arratzaingo lupulu-saila, uztailaren amaieran. Abuztuan uzta jaso ondoren, egun oinarriak soilik ikus daitezke, baina udaberrirako loratuko da berriz. aiurri 

eSKualDea

Arantzibia plazatik, Berrozpe ikastetxea tarteko, Azpikolako harrobia zena argi ikus daiteke. Sarbidea N-1 errepide ondoan du, Sorabillako lurretan. aiurri.

xaBiEr LaSa ANdOAIN
Euskadiko Epaitegi Gorenak 
Azpikolako harrobi zaharraren 
inguruko auzia amaitutzat 
eman dezakeen epaia jakina-
razi zuen, uda hasieran. Epaia-
ren bitartez arrazoia eman 
zion Andoaingo Udalari, eta 
bidea itxi hormigoiaren erai-
kuntzarako planta jarri eta 
hura ustiatzeko asmoa zeukan 

Azpikola 2004 SL enpresari. 
Auzibidea 2011n abiatu zen, 
eta behin baino gehiagotan 
aztergai izan da Gipuzkoako 
eta Euskadiko epaitegietan. 

N-1 errepidearen bazter ba-
tean kokatzen da harrobirako 
sarbidea, porlanezko eraikin 
abandonatuari itsatsita. So-
rabilla-Bordaberri auzoan 
dago, Alejandro Calonge etxe 

multzotik eta SAPA enpresatik 
gertu. Andoaindarrentzat eta 
bertatik igarotzeko ohitura 
duten gidarientzat kokapena 
aski ezaguna da.

Harrobia 70eko hamarka-
daren amaiera arte ustiatu 
zuten, eta geroztik jarduera 
oro eten egin zen. Ustiapen 
horren jabea Azpikola 2004 
SL enpresa da. Urte luzez albo 

batera utzitako jarduera bi-
z i b e r r i t z e k o  a h a l e g i n a 
2010eko martxoan egin zen, 
orduko Udal Gobernu taldeak 
Hiri Antolamenduko Plan 
Orokorrean (HAPO) aldake-
ta bat egin zuenean. Aldake-
ta hori Azpikolako lurzorua-
ri zegokion. Udalgintza ger-
tutik ezagutzen ez duenaren-
tzat, HAPO delakoa hirigintza 
mailako erreferentziazko gida 
izaten da Udal administra-
zioarentzat. Horrela defini-
tuta agertzen da Andoain.eus 
webgunean: “Plan Orokorra 
lurraldea antolatzeko tresna 
integral bat da, eta haren bi-
dez epe luze batean definitzen 
da nola erabiliko den lurzorua. 
Izaera orokorrarekin, planak 
hiriaren eboluzioaren estra-
tegia eta lurzoruaren okupa-
zioa ezartzen du udalerri 
osoan”. 

Harrobiari lotuta, Azpikola 
2004 SL enpresak eta AHTa 

azpikolako harrobian 
negozioa egiteko 
tentaldiari bidea itxi zaio
2011n, Andoaingo harrobi zaharra berreskuratzeko ekimen pribatuaren ahaleginari aurre egin 
zioten Udalak eta herritar talde batek. Geroztik izan diren auzi eta helegite askoren ondoren, 
naturgunea gehiago txikitzeko tentaldiari bidea itxi zaiola dirudi

egiteaz arduratzen den Eusko 
Trenbide Sarea (ETS) erakun-
de publikoak Azpikola ustia-
tzeko hitzarmena sinatu zuten. 
Eta 2011ko apirilean, Estanis 
Amutxastegi Andoaingo alka-
teak enpresari obra-lizentzia 
eman zion. Enpresak aurkez-
tu zituen agirietan, harrobiko 
lanekin berrabiatzeak bi xede 
zituen: AHTaren lanei lagun-
garri izatea eta, epe erdira, 
leherketen bidez harrobiaren 
eremua handitzea.

2007-2011 legealdian Udal 
ordezkaritza lau alderdi hauen 
eskuetan zegoen: PSE-EE, EAJ-
PNV, PP eta Ezker Batua. PSE-
EE eta EB alderdiak koalizioan 
agintzen ari ziren; ezker aber-
tzalea legez kanpo zegoen 
garai hartan. 

2011ko maiatzeko Udal hau-
teskundeei begira Aiurrik ar-
gitaratu zuen gehigarri bere-
zian, PSE-EEko alkate eta 
hautagai Amutxastegik hona-
ko hitzekin defendatu zuen 
egitasmoa: “Gure ustean ha-
rrobiarekiko egoera aldatu 
egin da N-1 errepide berriaren 
exekuzio planarekin. Lehen 
irla modura geratuko zen ere-
mu hori, baina errepideen 
mapa eraldatzean biribilgune 
bat sortuko da. Egoera erabat 
aldatzen da. Etorkizunean 
eremu hori ez da isolatuta 
geratuko. Eremu hori berres-
kuratzea ahalbidetuko da. 
Bestalde, AHTa aipatu beharra 
dago. Eta hori eraikitzeko Az-
pikolako eremua erabiliko da. 
Azpikola 2004 SL enpresak 
proposamen bat egin dio Uda-
lari, eta horren arabera harro-
bia sei urtez ustiatuko genuke. 
Hor 140.000 metro karratuko 
eremua sortuko litzateke, Uda-
laren esku erdia geratuko li-
tzatekeena. Garrantzitsua da 
industriagune bat egin daite-
keelako, preziorik ordaindu 
gabe. Dohainik. Egitasmoa 
Eusko Jaurlaritza aztertzen ari 
da, Ingurumen saila zehazki. 
Haiek erabakiko dute, posible 
den edo ez”.

Soilik PP alderdiak egin zuen 
bat PSE-EErekin. Asun Guerra 
zinegotziaren hitzetan “eran-

tzukizunez hartutako erabakia 
da… Epe erdira onura ekono-
mikoak sortuko dira, eta begien 
aurrean eragina ez da desa-
gertuko, baina gutxitu egingo 
da. Industriagunea eraikitze-
ko aukera sortuko da jardue-
ra ekonomikoa, enplegua eta 
diru-sarrerak ahalbidetuko 
dituena". 

EAJ-PNV alderdiak ez zuen 
bat egin Udal gobernuaren 
erabakiarekin. Andoni Balta-
sar EAJko alkategaiak harrobia 
berriro ez irekitzeko jarrera 
irmoa agertu zuen. Mari Jose 
Izagirre alderdikideak ere jel-
tzaleen blogean garbi utzi zuen 
harrobi zaharrari buruzko 
iritzia: “Azken urteotan ezta-
baidatzen ari den Hiri Anto-
lamendurako Plan Orokorrean 
garbi geratzen den bezala, 
Azpikolako gunea, alderdi 
politiko guztien oniritziz, be-
rreskuratze gune bezala izen-
datu zen. Honi guztiari inon-
go kasurik egin ordez, eta 
beste alderdi politiko guztien 
harridura probokatuz, agintean 

dagoen PSE-EE berriz ere ha-
rri-erauzketa lanei berrekite-
ko baimena ematearen alde 
azaldu zaigu. Aipatzekoa da, 
harrobiaren irekitze prozesu 
hau guztia azkeneko momen-
tura arte ezkutuan eraman 
dela. Isiltasun hau oso susma-
garritzat jotzen dugu, eta no-
labaiteko interes ezkutuak 
egon daitezkela pentsarazten 
digu…”.

PSE-EErekin koalizioan 
agintzen ari zen IU-EB alder-
diak ere bere desadostasuna 
agertu zuen. Sergio Barreiro 
zinegotziak adierazi zuenez, 
“arrazoi ekologikoak daude 
ez irekitzeko, herriak ere ez 
du nahi. Beraz, hainbesteko 
interesa baldin badago inte-
res pertsonal eta ekonomikoak 
ezkutatzen direlako izan dai-
teke”. Bilduko hautagai Ana 
Carrere are garbi mintzatu 
zen: “Andoaindarren bizi-
kalitatea bermatzeko argi eta 
garbi dugu ingurumena ardatz 
oso garrantzitsua dela, beraz, 
erabat aurka gaude Azpikola 

harrobiaren inguruan hartu 
berri den erabakiarekin. Gure 
baliabide guztiak jarriko di-
tugu berreskuratzeko”.

lanean jarduteko baimenaren 
ukazioa
2011ko maiatzeko Udal hau-
teskundeen ondoren, Bilduk 
lortu zuen Udal gobernura 
iristea. Hurrengo hilabeteetan 
egitasmoa gerarazteko ekintza 
ezberdinak gauzatu ziren. 
Ekainean, Ana Carrere alkate 
zelarik, EAJ-PNV eta Bilduren 
botoekin ebazpen berri bat 
onartu zen enpresari ustiake-
ta ukatuz. Uztailean Udal go-
bernuak obren lizentzia bertan 
behera utzi zuen. Abuztuan 
Gobernuaren Gipuzkoako 
azpi-delegazioak Azpikola 2004 
SL enpresari harrobian leher-
kariekin lan egiteko baimena 
ukatu zion.

Enpresak ez zuen behera-
lakoan etsi eta urrian Azpi-
kolako inguruetan tresneria 
sartu, eta sarbidea handitzea-
ri ekin zion. Udal gobernuak, 
baina, lanak gerarazi egin 
zituen, jarduera hori baime-
nik gabe egiten ari zela argu-
diatuta. Alkatea bera agertu 
zen lanak egiten ari ziren 
eremura, bertako langileei 
eta arduradunei baimenik ez 
zutela jakinaraziz.

Herritar talde batek eta Udalak egitasmoa gerarazteko ekimena bideratu zuten. Irudian, Urigainen antolatutako hitzaldia. aiurrii

BEDEratzi UrtEz 
aUzia EPaitEgi 
EzBErDiNEtatiK 
PaSa Da

azKEN SENtENtzia 
EUSKaDiKo 
EPaitEgi 
gorENEtiK Dator

Enpresak bere jarduna 
defendatu zuen, harrobiaren 
sarbidea berritzea AHTarekin 
lanean ari ziren kamioei mu-
gimenduak erraztea argudio-
tzat erabilita. 

Udalak harrobia berriro mar-
txan jartzea eragozteko lanean 
jarraitu zuen. Lanean aritzeko 
baimena ukatzea izan zen 
lehena, eta enpresari hormigoia 
egiteko jarduera-lizentzia uka-
tzea izan zen bigarrena. Uda-
laren argudio nagusia honakoa 
zen: Enpresak lurra txikituz 
atera nahi zuen 400.000 m3ko 
materialak ez zuen AHTrekin 
zerikusirik, eta ustiaketaren 
jarduera ez zela Hiri Antola-
mendurako Plan Orokorrean 
aurreikusten.

Udal interesen eta enpresa 
interesen borrokaldi hori ger-
tatzen ari zen bitartean, an-
doaindar talde batek Azpiko-
la Berreskuratu izeneko herri 
plataforma osatu zuen. Plata-
formako kideentzat, Azpikola 
2004 SL enpresaren azken 
helburua argia zen: “Abiadu-
ra Handiko Trenaren obratan 
lagungarri izateko aitzakiare-
kin, harrobia berriro ireki, 
ustiatu, handitu eta biharko 
egunean industriagunea erai-
ki nahi dute”. Luzarora begi-
rako operazio horrek, bultza-
tzaileei dirutza eragingo lie-
keela uste zuten. Taldeak bat 
egin zuen Udalaren ekimena-
rekin. Herritar talde hori ere 
enpresaren jomugan sartu 
zen, epaitegietan jarritako 
helegite ezberdinetan Andoain-
go Udala ez ezik plataforma-
ko zenbait kide ere auzitara 
eramanez.

Andoaingo herritarren artean 
informazio kanpaina burutu 
zuen herri plataformak eta, 
besteak beste, 2012ko urtarri-
laren 26an mahai-inguru jen-
detsua antolatu zuen Urigai-
nen. Ana Carrere alkateak, 
Joxean Barandiaran alkate-ohi 
eta Sorabillako bizilagunak 
eta Fidel Sanchez plataforma-
ren abokatuak hartu zuten 
hitza. Barandiaranek adierazi 
zuenez, “Andoaingo udalba-
tzaren asmoa Azpikolako lur-

zorua Andoaingo herriarentzat 
berreskuratzea izan da beti, 
bere baitan gordetzen duen 
balio paisajistikoa nahiz eko-
logikoa kontuan hartuta. Era 
horretan, bidea itxi nahi izan 
zitzaion edozein industria 
nahiz hirigintza jarduerari”. 
Gaineratu zuenez, “Udal ar-
kitektoen, ingurugiroko tek-
nikarien nahiz administrazio 
teknikarien txostenak Azpi-
kolako harrobia irekitzearen 
aurkakoak izan dira beti”.

2012an enpresaren lehen 
helegitea
Azpikola 2004 SL enpresak 
auzia maiz eraman izan du 
epaitegietara. Donostiako Ad-
ministrazioarekiko auzietako 
epaitegira eta Euskadiko Epai-
tegi Gorenera, hain zuzen. 
Prozesu luze horretan aipa-
tzekoa da erretiroa hartu berri 
duen Jose Maraña idazkari eta 
legelariaren zeregina, garran-
tzia handikoa izan baita An-
doaingo Udalaren interesak 
defendatzeko orduan.

Azpikola 2004 S.L. enpresak 
epaitegietan arrazoia zuela 
eskatzeaz gain, hordagoa bota 
zion Udal administrazioari: 
Ustez eragindako kalteengatik 
27.954.305,13 euro erreklama-
tu izan dizkio Udalari, onda-
rezko erantzukizun gisa.

2012ko martxoaren 6an, Az-
pikola 2004 SL enpresak lehen 
helegitea jarri zuen Donostiako 
epaitegian, Udalaren eta zenbait 
herritarren aurka, AHTko Zi-
zurkil-Urnieta zatiarekin lotu-
ra zuzena zuten obrak bereak 
zirela argudiatuta. Ez zutela 
Udalaren baimenik behar, zio-
ten. 2013eko urriaren 15ean 
epaia jakinarazi zen, Udalaren 
eta herritarren alde. 

Urte hauetan guztietan auziak 
epaitegietan jarraitu du. 2019ko 
martxoaren 5ean, Donostiako 
Administrazioarekiko auzieta-
ko epaitegiak Andoaingo Uda-
laren alde egin zuen berriro. 
Orduan, enpresak helegitea 
jarri zuen Euskadiko Epaitegi 
Gorenean. Gorenak, azkenik, 
2020ko ekainaren 17an jakina-
razitako epaian, ez du enpre-
saren eskaera ontzat hartu.

ez da kasu isolatua
Andoaingo Udalaren eta Az-
pikola 2004 SL enpresaren 
arteko auzia ez da bakarra izan. 
Andoainen ez ezik, Zizurkilen 
eta Antzuolan ere antzeko 
egoerak bizi izan dira. Maiz, 
Abiadura Handiko Trena egi-
teko lizentzia zuten enpresa 
handiek tokian tokiko lizen-
tziarik gabe hormigoia egiteko 
plantak jarri nahi izan zituzte-
lako. 2014ko uztailaren 3an 

Andoain, Antzuola eta Zizur-
kilgo Udaletako ordezkariek 
agerraldi publikoa egin zuten 
Donostian, Eusko Jaurlaritzari 
eskaera argia luzatzeko: AHTko 
obretako enpresek hormigoia 
fabrikatzeko plantak euren lu-
rretan ez jartzeko neurriak har 
zitzala, horretarako lizentziarik 
ez zutelako. Eskaera bat zetorren 
Gipuzkoako epaitegiek hiru 
epai ezberdinetan berretsitakoa. 
Epai horien arabera, planta 
horiek ez ziren “interes oroko-
rrekoak”, eta ez zegoen froga-
tuta AHTren eraikuntzarekin 
harreman zuzena zutenik. 

Are gehiago, Udalen kezka 
zen Eusko Jaurlaritza eta Eusko 
Trenbide Sarea (ETS) errazta-
sunak jartzen ari zirela enpresa 
horiek Udalen lizentziarik gabe 
ere ustiakuntza plantak insta-
latu zitzaten.   

Zizurkilgo herriari dagokio-
nez, 2013ko abenduaren 18ko 
data duen alkatetza dekretu 
bidez Altuna y Uria SA enpre-
sari hormigoia egiteko insta-
lakuntza ezartzea galerazi 
zitzaion. Udal teknikariek 
egindako txostenean adieraz-
ten zenez, enpresak ez zuen 
obra eta jarduerako lizentzia-
rik. Kasu honetan, ordea, An-
doaingoaren oso bestelako 
ibilbidea izan zen. 2014ko 
apirilaren 9an, Jaurlaritzako 
Justizia eta Administrazio Sai-
lak Zizurkilgo Udalari idatzi 
baten bidez jakinarazi zion 
hogei eguneko epean Udal-
dekretua bertan behar utzi 
beharra zuela.

Hormigoiaren ekoizpenaren 
sektoreko ANEFHOP elkarteak 
ere salaketa jarri zuen AHTren 
inguruko enpresa horien kon-
tra, merkatu konpetentzia legez 
kanpo eta bidegabeki egiten ari 
zirela salatuz. Elkarte horren 
ustetan, enpresa horien helbu-
rua negozioa egitea zen kosteak 
murriztuz eta irabaziak gehituz, 
eraikitzen ari ziren plantak AH-
Taren eraikuntzarako ezinbes-
tekoak zirela argudiatuz.

Ikusteko dago Azpikola en-
presak helegitea jarriko ote 
duen justiziako goi instantzia-
tan.

Ana Carrere alkate zenean obrak gerarazi zituen unean. aiurrii

aiNhoa giL AdUNA
Kirola da Ainhoa Lakunza gaz-
tearen zaletasun nagusia. Zi-
zurkilgo pilotalekuan lehen 
pilotakadak eman zituenetik, 
bere kirol-jardunak ez du ete-
nik izan. Eskubaloian ari da 
buru-belarri eta ikasketak ere 
kirolera bideratu ditu; Jardue-
ra Fisikoaren eta Kirolaren 
Zientzietako Gradua ari da 
ikasten, Gasteizen.
Frontoian ikusi zaitugu lehian 
urte askoan. Noiz eman zenituen 
lehen pausoak?
Orain Adunan bizi bagara ere, 
Zizurkilen bizi ginen txikia nin-
tzenean. Hantxe hasi nintzen 
pilotan trebatzen. Zazpi edo 

zortzi urterekin jokatu nituen 
lehen partidak, baina horren 
aurretik ere, askotan aritzen 
ginen pilotan, lagunartean. 
esku-pilota utzi, eta palaz ere 
aritu zara zenbait urtez...
Bai, hamahiru urte inguru 
genituenean iritsi zitzaigun 
proposamena. Ordura arte 
mutilen aurka lehiatzen ginen, 
baina adin horretatik aurrera, 
mutilek indar gehiago izaten 
dute. Nesken arteko eskuzko 
partida edo txapelketarik ez 
zegoen garai hartan, eta palaz 
hastea erabaki genuen. Zizur-
kilgo lagun taldetxoa hasi gi-
nen, eta batzuk eusten diogu 
oraindik ere. 

egun, aukera gehiago dituzte 
emakume pilotariek...
Bai, geroz eta emakume gehia-
go dabil esku-pilotan. Txapel-
ketak badaude, eta mailak ere 
gora egin du nabarmen. 2019an 
Emakume Master Cup-en ize-
na eman nuen eta beste txa-
pelketaren bat ere lehiatu izan 
dut eskuz. 
aukeran jarriz gero, eskuz edo 
palaz, zer nahiago duzu?
Gehiago gustatzen zait eskuz-
koa, baino asko sufritzen dut 
eskuetatik. Ez balitzait hori 
gertatuko, gehiago ibiliko nin-
tzateke, baina ez du merezi. 
Sufrikarioa handiegia da. 
eskubaloian ere jokatzen duzu. 
Kontaiguzu...
Zarauzko lagunak eskubaloian 
aritzen ziren eta, 13 urte in-

guru nituela, proga egitea 
erabaki nuen. Andoaingo Lei-
zaran taldean hasi nintzen eta 
ikaragarri gustatu zitzaidan. 
Kirola bera oso polita da, eta 
lagun taldea ere egin genuen. 
Zenbait urtetan pilotan eta 
eskubaloian aritu nintzen, 
baina ez zen erraza biak uz-
tartzea. Azkenean, pilota uztea 
erabaki nuen. Egun, nire bi-
zitzako zati garrantzitsua da 
eskubaloia. 
ez zenuen, ordea, guztiz utzi. 
zarauzko txapelketa irabazi ze-
nuen uztailean...
Zaletasun gisa, askotan joaten 
gara frontoira, jolastera. Irati 
Tolosa lagunak eta biok, Za-
rauzko txapelketan izena ema-
tea erabaki genuen. Finalera 
iritsi, eta irabaztea lortu ge-
nuen. Koronabirusa zela eta, 
Gazteleku pilotalekuan joka-
tu genuen. Pilotaleku handia 
da, eta hori aldeko izan ge-
nuela esango nuke. 
eskubaloian ere jarraitzen duzu...
Leizaran taldean 6 urte ingu-
ru egin nituen. Gasteizera joan 
nintzen ikastera eta bolada 
luze batez Leizaran taldeare-
kin leihatzen jarraitu nuen. 
Egoera hartan nekatu egin 
nintzen, asteburu guztietan 
etorri beharra izaten nuelako, 
eta azkenean, utzi egin nuen 
Leizaran taldea. Gasteizko 
Eharialdea taldean ari naiz 
orain, Euskal Ligan. Egoera 
berezi honetan, ez dakigu nola 
hasiko den denboraldia. Mo-
mentuz, irailaren 1ean itzuli-
ko gara entrenamenduetara. 
ikasketak amaitzen ari zara. zein 
asmo duzu etorkizunera begira?
Aniztasun funtzionala duten 
pertsonei jarduera fisikoa egin 
eta aktibo mantentzen lagun-
du nahiko nieke. Madrilen 
ikasketak osatu, eta arlo ho-
rretara bideratu nahi dut nire 
ibilbidea.  

Eskuz nahiz palaz, pilotan maiz aritzen da Ainhoa Lakunza. Eskubaloian ere badabil, gaztetxoa zenetik. aiurri

"Nire bizitzako zati 
garrantzitsua da 
eskubaloia"
aiNHOa laKuNza PILOTA ETA ESkUBALOI JOkALArIA

"ESKU-PiLota 
gUStatzEN zait, 
BaiNa ESKUEtatiK 
SUfritzEN DUt"

aDuNa

JoN aNDEr UBEDa ANdOAIN
Buru Bihotzez eskualdeko 
elkartearen eskutik, dementzia 
duten pertsonen egoera kog-
nitiboa, fisikoa eta emoziona-
la hobetzen saiatzeko forma-
kuntza-saio praktikoak anto-
latuko dituzte. Asier Arrizaba-
laga Otaegi Zizurkilen bizi den 
andoaindarra da. Ogibidez 
fisioterapeuta, eta era berean 
“Dementzia bizitzen” egitas-
moaren koordinatzailea da. 
Harekin batera, hitzaldietan 
eta formakuntza-saioetan ari-
ko da Igone Etxeberria herna-
niarra, EHUko Psikologia fa-
kultateko irakaslea eta Zahar-
tzaroa Geriatria eta Geronto-
logia Euskal Elkargoko koor-
dinatzailea.

Arrizabalagak hitzaldien eta 
formakuntzaren gako nagusiak 
eskaini ditu ondorengo elka-
rrizketan. Egitasmoarekiko 
interesa duenari datozen egu-
netan Amasa-Villabonan eta 
Andoainen antolatu dituzten 
hitzaldietara joateko gomen-
dioa luzatu dio.
urrian formakuntza saioari ekin-
go diozue, eta aurretik irailean 
hitzaldi sorta antolatu duzue 
eskualdean. zer da hitzaldian 
azalduko duzuena, eta norentzat 
izan daiteke egokia?
Hitzaldiaren helburua 'De-
mentzia bizitzen' egitasmoa 
ezagutaraztea da. Programa 
horretan parte hartuko dutenak 
dementzia duten pertsonak 
eta euren bizikideak izango 
dira. Bestalde, urrian hasiko 
den programan boluntarioak 

beharko ditugu. Inguruko he-
rrietako jendea hitzaldietara 
gonbidatu nahiko genuke, 
egitasmoa bertatik bertara 
ezagutarazteko. 

Komunitatean egingo den 
egitasmoa da, eta hiru dimen-
tsio hartu nahi dira kontuan: 
soziala, fisikoa eta psikologikoa. 
Hiru hilabeteko programa 

izango da, profesionalen es-
kutik bideratuko dena. Baina 
nahiz eta kudeaketan profe-
sionalak aritu, dementzia du-
ten pertsonekin laguntzaile 
arituko diren boluntarioak 
beharrezkoak izango dira.

Gaixotasuna duten pertsonak 
herrietan bisibilizatu nahi di-
tugu, herriak eta komunitateak 

pertsona hauen egunerokoan 
parte har dezakeelako. 
gizarte langilea, fisioterapeuta... 
boluntarioak soslai zehatza izan 
behar du?
Ez dugu profil berezirik eska-
tzen. Laguntza eskainiko dute 
guk antolatutako saiotan. 
Deialdia adin guztietako per-
tsonei zabalik dago. Helburua 
belaunaldien arteko elkarki-
detza sustatzea da. Jende gaz-
tea izan daiteke, baina baita 
adinean gora doan jendea ere. 
Izena ematen duten guztiek 
hamar orduko formakuntza 
-ikastaroa jasoko dute. De-
mentzia duten pertsonen 
ezaugarriak, eurekin erlazio-
natzeko kontuan hartu beha-
rrekoak... Oinarrizko forma-
kuntza eskainiko da.

Orain arte esku hartze hauek 
alor kognitiboan landu izan 
dira, eta gure asmoa arlo fisi-
koan sakontzea da. Mugimen-
duari, ariketa fisikoari garran-
tzia eman nahi diogu. Oso saio 
berritzaileak proposatuko 
ditugu. Natur ingurunean jar-
duerak landuko ditugu, adi-
bidez. Ibilbide bereziak pro-
posatuko ditugu oreka, inda-
rra eta mugikortasuna lantze-
ko helburuarekin. Uretan, 
bestalde, saiakerak egingo 
ditugu. Uretako fisioterapeu-
ta baten bidez ariketa fisikoa 
sustatuko dugu.

Horrez gain, ibiltzeko gaita-
suna hobetzeko baliagarria 
izan daitekeen programa lan-
duko dugu. Tapiz bat izango 
da, alfonbra modukoa. Gaita-
sun kognitiboa galduz doan 
pertsonen kasuan erortzeko 
arriskua areagotu egiten da. 
Metodologia konkretu baten 
bidez erorketak saihesten aha-
leginduko gara.

Estimulazio sentsoriala area-
gotuko dugu, animalien edo 
musikaren laguntzaz.

Astean hiru saio izango dira. 
Batean arlo fisikoa landuko 
da, bestean arlo kognitibo-
emozionala eta hirugarrenean 
jarduera sentsorialak.
Hitzaldiak irailerako antolatu 
dituzue, alzheimerraren Nazioar-
teko egunaren baitan.

'Dementzia bizitzen' 
formakuntza-zikloa 
eskualdean
aSier arrizabalaga Otaegi  FISIOTErAPEUTA

'dementzia bizitzen' egitasmoaren koordinatzailea da andoaindarra. Irailean zehar aurkezpen 
ekitaldiak antolatu dituzte, udazkenean formakuntza saioei ekiteko

Asier Arrizabalaga Otaegi. aiurri

Tolosako hitzaldiak Nazioar-
teko Egunarekin bat egingo 
du, baina helburua 'Dementzia 
bizitzen' egitasmoa ikasturte 
hasieran antolatzea zen. Uda 
igarota, hitzaldiak irailean 
eskainiko ditugu eta forma-
kuntza ikastaroa udazkenean 
abiatuko da.

Hitzaldien bidez dementzia 
gertutik bizi duten familien 
interesa piztu nahi dugu, eta 
xehetasun guztiak eskainiko 
ditugu bertan. 
zer nolako kostua izango du for-
makuntzak partaideentzat?
Gipuzkoako Foru Aldundiaren 
laguntza eskatu dugu, eta 
erantzunaren zain gaude. 
Doakoa egin nahi dugu, parte 
hartuko duten familiek dirurik 
ordaindu ez dezaten. Udaz-
kenekoa hiru hilabeteko fasea 
izango da, eta egitasmoa ondo 
ateratzen bada, programa 
denboran luzatzeko asmoa 
dugu. 
egiten dena ikerkuntzarako ba-
liagarria izango dela adierazten 
du zuek igorritako oharrak...
Formakuntza ematearekin 
batera ikerketa martxan jarri-
ko baitugu. Esku-hartzeak 
egunerokoan ematen duen 
emaitza neurtu nahi dugu, 
beste esku-hartze ezberdine-
kin alderatuz.

Baliagarria den esku-hartzea 
martxan jarri nahi da, aurrera 
begira herriotan egonkortu 
daitekeena. Etorkizunari be-
gira datuak oso argiak baitira: 

Hurrengo urteetan dementzia 
duten pertsonen kopurua na-
barmen handituko da. 

Helburu nagusia pertsona 
horien guztien bizi-kalitatea 
hobetzea baita. Galera kogni-
tiboa pairatzen hasi eta den-
borarekin eguneroko bizitza 
egiteko trebezia galduz joaten 
dira. Dependentzia handiko 
pertsona bilakatzen dira. De-
pendentzia egoera hori ahalik 
eta gehien atzeratzea nahiko 
genuke, saiatu egin beharko 
genuke. Lehenik euren bizi 
-kalitatea nabarmen hobetuz. 
Eta, ondorioz, euren inguruko 
familia osoaren bizi-kalitatea 
hobetuz. Dementzia mota asko 
dago, baina ikusten ari garenez 
Alzheimerren eraginez sortzen 
diren dementziak luzeagoak 
dira. Eta horrek esan nahi du 
zaintzaile nagusiak denbora 
gehiago emango duela estres 
egoera batean, dementzia duen 
pertsonaren zaintza lan guztiak 
egiten. 

Ongizatean hobetzea lortu-
ko bagenu, onuradunak guz-
tiak lirateke: gaixoa eta euren 
senideak.
Datu estatistikoak aipatu dituzu 
elkarrizketan zehar. etorkizuna-
ri begira, aurrea hartzen dion 
egitasmoa al da zuena?
Aurreikuspen guztietan datu 
igoera aipatzen da. Orain arte 
merkatuan dauden produktu 
farmakologikoek ez dute de-
mentzia sendatzen. Epe mo-
tzera, zoritxarrez, irtenbide 

berririk ez da sortuko. Demen-
tziaren garapenaren atzera-
pena lortzeko baliagarria iza-
ten ari da farmakologia. Arlo 
fisikoan, sozialean eta psiko-
logikoan sakondu beharra dago 

berrikuntzaren eta esku-har-
tze berrien bidez. 

Jendeak kontzientzia hartu 
behar du, horrelako egitasmoe-
tan parte hartzea oso baliaga-
rria baita.

Buru Bihotzez elkartea duela gutxi sortu zen 
Tolosaldean, Alzheimer gaixotasuna duten pertsonen eta 
beren zaintzaz arduratzen direnen bizi-kalitatea 
hobetzeko helburuz. Alzheimerra gaixoari ez ezik, haren 
gertuko familia osoari eragiten dion gaitza baita. 

Helburu argia dute elkartean: gaitzaren inguruko 
ezagutza zabaltzea eta gaixoei arreta hobea eskaintzea. 
Urrian 'Dementzia bizitzen' izeneko egitasmoa martxan 
jarriko dute, dementzia pairatzen duten pertsonei eta 
euren senideei zuzendutakoa. Etxean bertan eskaintzen 
den arreta erdigunean ipini, eta etxe barruko eguneroko 
jardueretan sakontzeko formakuntza eta terapia sorta 
eskainiko dute.

Dementzia bizitzen, urrian hasita
Hamabi asteko programa martxan jarriko dute laster, 
aste bakoitzeko 90 minutuko 3 saio eginez. Egitasmoa 
hiru atal zehatzetan garatuko dute:
•	 Mugitzen. Fisioterapeuta baten laguntzarekin ariketa 

fisikoa garatzeko saioak.
•	 Gogoratzen. Estimulazio kognitiboa areagotzeko 

ariketak, oroitzapenak sustatzeko helburuarekin.
•	 Sentitzen. Hitzezkoa ez den komunikazioaren bitartez 

garatuko den terapia-sorta: Musikoterapia, 
zentzumenen estimulazioa, animalia bidezko terapia...

Hitzaldi bana Villabonan eta Andoainen
Programa bere horretan ezagutarazteko bost hitzaldi 
eskainiko dira, hurrengo egunetan:
•	 Irailak 17, osteguna.

18:30-19:30 Gurea.
•	 Irailak 24, osteguna.

18:30-19:30 Bastero.

Alzheimerraren Nazioarteko Eguna
Irailaren 21a Alzheimerraren Nazioarteko Eguna da eta 
gaur egun geroz eta herritar gehiagok pairatzen du 
aipatutako gaixotasuna. Geroz eta gizarte zaharkituago 
baten aurrean gaude, egun biztanleriaren %35ak 55 urte 
edo gehiago ditu, baina 2031 urterako kopuru hori 
%46,5era igotzea da aurreikuspena. Gipuzkoan 
bakarrik, 12.000 pertsonari eta 36.000 senide eta 
zaintzaileri eragiten dio Alzheimerrak. 2050 urterako 
kopuru hori hirukoiztu egin daitekeela aipatzen da 
ikerketa ezberdinetan.

'Dementzia bizitzen' egitasmoaren sustatzaileak 
Tolosako Inmakulada Lanbide Ikastola eta Zahartzaroa 
Geriatria eta Gerontologia Euskal Elkargoa dira.

Buru Bihotzez elkartea

Igone Etxeberria. q mayor

zU ErE argazKiLari: 
zure argazkia irudiz irudi atalean 
argitaratu nahi baduzu, jar zaitez 

gurekin harremanetan:  
diseinua@aiurri.eus

izarrak eta 
jakingura

Izarren kolorea  
tenperaturaren araberakoa da:

Beroenek kolore zuri, berde 
eta urdinez distiratzen dute.

Epelek horiz distiratzen dute. 
Hotzenek gorriz distiratzen dute.

Munduko biztanleriaren % 83a
eta AEBko eta Europako % 99a 

argi-kutsaduradun zerupean bizi dira.

Gizateriaren herenak ezin du 
Esne Bidea ikusi.

Neuchatelen (Suitza) 1360 km 
egin behar dira Ukrainara

gaueko zeru izartsuak aurkitzeko.

argazkia eta testua:  
Mikel arberas

Exif datuak:
Sony alpha 6300

Sigma 16mm
f/1,6

Esposizioa: 3,2''

iruDi

aiNhoa giL ZIZUrkIL
agintaldiko lehen urtea bete duzu, 
atzera begiratuta, zein izango 
litzake zure lehen balorazioa?
Aurreko Udal taldeko kideak 
lagun izan ditugu, eta horrek 
asko lagundu du eguneroko 
martxa hartzen. Hamaika gau-
za egiteko gogoz eta ilusioz 
ekin genion agintaldiari. Etor-
kizunera begira jarri ginen, 
eta herrian gauzatu beharre-
ko hainbat proiektu jarri ge-
nuen mahai-gainean.Horien 
arabera landu genituen au-
rrekontuak ere. Epe ertain-
luzerako pentsatutako aurre-
kontuak ziren, legealdi osora-
ko aurreikuspena eginez.  
Aurrekontuak onartu eta gu-
txira, ekaitza etorri zitzaigun. 
Koronabirusak dena gerarazi 
zuen, erabat. 

Hori gutxi balitz,Foru Al-
dundiak jakinarazi zigun uda-
lerriei ematen dien dirulagun-
tzetan%20ko jaitsiera egingo 
zuela. Gure aurrekontuan 
eragin zuzena izan du horrek, 
eta inbertsioen atala berraz-
tertu egin beharko dugu. Hori 
da gure erronka nagusia. Ez 
dakigu zorpetze maila handi-
tzerik izango dugun eta, mo-
mentuz, nahiko lotuta gaude. 
Agintaldiaren hasieran genuen 
ilusio horrek berak laguntzen 
digu egoera honi modu posi-
tiboan begiratzen. Gure es-
kuetan dauden proiektuak 
aurrera ateratzen ari gara eta 
handiagoak ziren proiektuak 
berraztertzen. Presarik gabe, 
sukaldeko lanetan ari gara. 

Koronabirusa etorri zen martxoan 
gurera. Nola bizitu zenuten hura 
guztia?
Martxotik hona, ia lehentasun 
bakarra daukagu. Jakitun gara 
edozein momentutan edozer 
gerta daitekeela. Larritasunik 
ez den momentuetan beste 
hainbat lan egiten dugu, bai-
na betiere, egungo baldintzak 
kontuan hartuta.Egoerak agin-
tzen du zer, nola eta noiz egin.  
Milimetroraino aztertzen di-
tugu erabakiak. 

Ez dakigu noiz amaituko den 
hau guztia, eta denbora  har-
tu nahi dugu erabakiak ondo 
hausnartzeko. 
zer erakutsi digu koronabirusak?
Erakunde gisa, herritarrekiko 
gertutasuna izatea oso garra-
tzitsua dela. Enpatiak gauzak 
beste era batera ulertzen la-
guntzen digu. Konfinamentu 
egoeran, 70 urtetik gorako 
herritarrei telefonoz deitu ge-
nien, zer moduz zeuden jaki-
teko. Ez da batere kostatzen 
hori egitea, eta herritarrak 
babestuta sentitu ziren.

Ekimenak aurrera ateratze-
ko garaian, gertutasun eta 
enpatia horrekin erraztu egi-
ten dira gauzak. Ziurrenik ez 
dugu erabaki guztietan asma-
tu, baina jendeak ulertu di-
tuela esango nuke. Enpatia 
horrek, elkar-zaintza horrek, 
egoera lasaiago eramaten la-
gundu digu. 
Nola ikusi duzu herriaren eran-
tzuna pandemia garai honetan?
Beharra sortzen denean, he-
rritar talde bat laguntzeko prest 

azaltzen da. Bolondres sarea 
osatu zen berehala, nahiz zo-
rionez, ez dugun martxan 
jarri behar izan. Horrek esan 
nahi du komunitateak fun-
tzionatzen duela. Sentimendu 
asko piztu zen. Jostunak mar-
txan jarri ziren maskarak edo 
musukoak egiten... Erantzun 
bikaina jaso genuen laguntza 
eskatu genuen bakoitzean. 
Herritarrek sinestarazi digute 
gauza asko egin daitezkeela 
elkarlanean eta gertutasune-
tik. Egoera zailetan horrelako 
erantzuna emateko gaitasuna 
dugula ikustea txapela ken-
tzeko modukoa da. 

Bestalde, jendeak asko su-
fritu du. Egoera pertsonal oso 
gogorrak ikusi ditugu inguruan. 
Horiei gure babesa eta elkar-
tasuna adierazten saiatu gara.  

Hain agerian ikusten ez diren 
zailtasunak ere asko izan dira. 
Hor komunitateak indarra 
izan du, eta Gizarte Zerbitzue-
tatik ere laguntza handia eman 

da. Hiru hilez behin elikagaiak 
banatzen zaizkie behar dituz-
ten familiei, eta pandemia 
garaian asko hazi da premian 
dauden familien kopurua. Gure 
lehentasun nagusia hori izan 
da eta asmatu egin dugula 
esango nuke. Inguruko  zenbait 
enpresak ere euren laguntza 
eskaini du. Esaterako, horie-
tako batek, inon aurkitzen ez 
genituen musukoak helarazi 
zizkigun, eta adinekoen artean 
banatu ahal izan genituen. 

Aipamen berezia egin nahi 
diet konfinamendu garaian 
euren auzoa alaitzen saiatu 
ziren herritarrei. Arratsaldero 
musika eskainiz, egonaldia 
arindu ziguten eta herritarrak 
zain egoten ziren. 

Gertuko denda eta ostalari-
tzaren garrantzia ere azpima-
rratu egin nahi nuke. Hori ez 
bagenu komunitatea izateari 
utziko genioke. Auzoko denda, 
ileapaindegi, taberna edo okin-
degirik ez bagenu, gertutasu-
na, enpatia, komunitatea, 
sentsibilizazioa... hori guztia 
galduko genuke.  Zizurkilen 
ez dugu komertzio asko, bai-
na egoera zail honetan, nahi-
ko ongi eutsi diola esango nuke. 
Pandemiaren aurretik haiekin 
biltzen hasiak ginen, eta kon-
finamendu garaian ere, ha-
rreman zuzena mantendu 
dugu. Elkarren berri izan dugu 
uneoro eta eskertu egin dute. 

Ostalari eta dendariei zu-
zendutako dirulaguntza atera 
genuen bere momentuan eta, 
laster beste dirulaguntza bat 
aterako dugu koronabirusaren 
eraginez obrak egin dituzten 
dendariei laguntzeko. Kan-
paina bereziren bat egiteko 
asmoa ere badugu, baina ondo 
hausnartu nahi dugu zer eta 
nola egin.    
abuztuaren 15ean andramari 
jaiak herrigunean, irailaren 9an 
elbanarreko jaiak. Ohiko jairik 
ez da izango aurten...
Bi festa batzorde ditugu Zizur-
kilen eta, zorionez, erabat au-
tonomoak dira. Udalaren ba-
besa izaten dute, baina eurek 
antolatzen dituzte herriko jaiak. 
Erabateko arduraz jokatuz, bi 

"txapela kentzekoa 
izan da herriak 
emandako erantzuna"
iKer urruzOla aizpurua ZIZUrkILGO ALkATEA

Urtebete pasatxo da Iker Urruzolak alkate kargua hartu zuela. Urtebete honetan, egoera berezi 
eta zailak kudeatzea egokitu zaio Udal taldeari. Bere ikuspegia eman du alkateak

"BULaNDEgiKo 
LaNEKiN haSi Nahi 
gENUKE DatorrEN 
UrtEaN zEhar"

"garraNtzitSUa 
Da EraKUNDEoK 
gErtUtaSUNEz 
JoKatzEa"

zizurKil

jai batzordeek jakinarazi zigu-
ten aurten ez zela ohiko jairik 
izango. Jaien ordez, hainbat 
ekitaldi antolatzeko gogoa 
adierazi zuten, eta horretan, 
noski, Zizurkilgo Udalaren 
babesa izan dute, garrantzitsua 
iruditzen baitzaigu herria bi-
zirik mantentzeko ekitaldiak 
egitea. Oso ondo joan da he-
rriguneko esperientzia, eta 
Udalean pozik gaude. Kultur 
ekitaldiak kalitate handikoak 
izan dira. Azpimarratzekoa 

izan zen, baita ere, gaztetxoei  
herria ezagutarazteko ideiaz 
antolatutako jolas-ekimena. 
Oso gutxirekin gauza handiak 
egin daitezkeela erakutsi zuten. 
Iraileko jaiak ere ez dira ohikoak 
izango. Iraileko asteburu guz-
tietan ekimen ezberdinak egin-
go dituzte. 

Maiatza Saltsan eta Antzer-
ki Astea bertan behera utzi 
behar izan genituen, eta da-
goeneko hitzartuta zeuden 
zenbait ikuskizun eskainiko 

dira kultur asteburuetan. Erres-
petuz eta arduraz jokatuko 
dugu, eta beldurrik ez dugu 
izan behar. Segurtasun neurriak 
beteko dira, eta jendea parte 
hartzera animatu nahi dut.  

Honi lotuta, aipatu beharra 
dago aurtengo Maiatza Sal-
tsanen mugarrien inguruko 
ekimen bat egitekoa zela. Teo-
doro Hernandorena taldeko 
kideek lan ikaragarria egin 
dute gai horren inguruan eta 
oraindik ere horretan dabiltza. 

Eskertzekoa da egiten duten 
lana, herriarentzat ikaraga-
rrizko ondarea utziko duelako.  
Nola ikusten duzu etorkizuna?
Epe laburrera begira, egoera-
ren baitan gaude. Ikasturtea-
ren hasierak gauza asko era-
kutsiko dizkigu, eta egunero-
kotasun markatuko digu. 

Aurrera begira, ilusioz gai-
nezka gaude. Zailtasun eko-
nomikoak izango ditugu ziu-
rrenik, baina 2021erako Bu-
landegiko lanekin hasi nahi 
genuke, eta herrigunean edo 
Elbarrenan egin beharreko 
beste lan batzuei ere helduko 
diegu. Dirua aurrezteko neu-
rriak hartzen saiatuko gara, 
ingurumen aldetik ere ardu-
ratsuagoak izaten saiatuko 
gara. Horri lotuta, energia 
berriztagarrien ideia darabil-
du buruan. 

Egoera honek herria beste 
modu batera ikustera eraman 
gaitu, eta Plan Orokorra be-
rraztertu nahi genuke. Aisigu-
neak indartu nahi ditugu.
Etxebizitzen kontuari ere bul-
tzada eman nahi diogu. Pa-
txadaz hausnartzeko gaiak 
ditugu mahaigainean.
Herriaz zenuen ikuspegia asko 
aldatu al zaizu alkatetzan zau-
denetik?
Ikuspegia baino gehiago, nire 
egoera aldatu da. Saltsa asko-
tan parte hartu izan dut beti, 
baina orain beste paper batean 
egotea egokitzen zait. Udale-
tik laguntzen dut, eta ikasten 
ari naiz gauzak distantziatik 
ikusten. Gainerantzean, he-
rritarrekiko dudan harremana 
ez da aldatu. Jende askok eza-
gutzen ninduen lehen, eta 
orain, batzuk gehiagok. Zuze-
neko harremana da. Jendeak 
kalean geratu eta esan beha-
rrekoak esaten dizkit, onak eta 
ez hain onak. Gertutasun hori 
garrantzitsua dela uste dut. 

Iker Urruzola, Zizurkilgo udaletxeko bulegoan. aiurri

zizurKil

2020-09-04 aiurri beterri-aiztondoko hamaboskaria 19



aMaSa-VillabONa

oLatz LaSa AMASA-VILLABONA
Uztailean zehar hamaika kul-
tur ekitaldi antolatu zituen 
Amasa-Villabonako Udalak. 
Uztailaren 2tik 31ra, kontzer-
tuak, antzezlanak edota zine-
ma kalean bezalako ekimenak 
eraman ziren aurrera.

Santio jairik ez da ospatu
Uztailaren 24an bota ohi dute 
Villabonan Santio jaiak ira-
gartzen dituen txupinazoa. 
Osasun krisia dela eta, ez zen 
posible izan jaiak ohiko giroan 
antolatzea, baina Santioetako 
ekitaldi nagusietako batzuk 
berreskuratu, eta, modu be-

rezian izanda ere, ospatu egin 
ziren. Esaterako, uztailaren 
31n Villabona-Hazparne erre-
bote partida jokatu zen XCI. 
aldiz. Iluntzean, Remi Ayes-
tarani omenaldia egin zioten, 
bere heriotzaren XI. urteurre-
nean. Kontzertuei dagokienez, 
herriko Habi eta Ama musika 
taldeek emanaldiak eskaini  
zituzten.

Uztailean kulturaz 
gozatzeko tartea 
izan zen Villabonan
Errebote plazan, Zubimusu ikastolako estalpean edota Arroako 
plazan antolatu ziren ekitaldiak; eguraldiaren arabera

Remi Ayestaran omendu zuten bere heriotzaren XI. urteurrenean. aiurri 

Habi musika taldeak bigarren diskoko kantuak aurkeztu zituen herriko plazan, eta oso erantzun ona jaso zuten herritarren aldetik. aiurri 

argazkiak  
eta bideoak 
ikusteko, 
eskaneatu  
Qr kodea.

aMaSa-VillabONa

Amak taldearen kontzertuan Arroa auzoko plaza jendez bete zen. aiurri Yeray Gascon eta Jon Ander Artola dira Habi musika taldeko kideak. aiurri 

Uztailaren 31n, Hazparne taldeak irabazi zuen errebote partida Behar Zana taldearen aurka, 13-05eko markagailuarekin. aiurri 

Jon Ander Artolak errebote partida jokatu zuen Beñat Iraola bikote zuela. aiurri Iñaki Otaegi billabonatarra Behar Zana taldeko sakatzailea da. aiurri 

Txikienak kantari jarri zituen Kontu Kantari haur ikuskizunak. aiurri Familia, lagunak eta herritar ugari bildu zen Remiren omenaldian. aiurri 

Ezkerretik eskuinera. Gai-jartzailea: Igotz Alkorta. Bertsolariak: Maialen Lujanbio, Unai Mendizabal, Andoni Egaña, Aitor Mendiluze, Mikel Soto eta Alaia Martin. aiurri 

Herri-kirol saioan aizkolariak eta harri-jasotzailea aritu ziren lanean. aiurri 

Unai Mendizabal Pello Mari Otañoren paperean aritu zen. aiurri 

oLatz LaSa ZIZUrkIL
Andramari jaiak ospatu ohi 
dira Zizurkil Goian abuztuan, 
baina aurtengoan ez da posi-
ble izan ohiko formatuko eki-
taldirik antolatzea. Horren 
ordez, asteburu kulturala izan 
zen abuztuaren 14tik 16ra bi-
tartean.

Lehen egunean Hezurbeltzak 
taldearen kontzertua izan zen. 
Bigarren eguna herri-kirol 
saioarekin hasi zen. Aizkoran 
Mugertza-Irazu eta Arria V-
Saralegi bikoteak aritu ziren 
elkarren aurka. Harria jasotzen 
Iñaxio Perurena aritu zen 200 
kiloko zilindroarekin, 250 ki-

loko errektangularrarekin eta 
111 kiloko bolarekin. Arratsal-
dean, haurrentzako ipuin 
kontalaria izan zen eta ilun-
tzean bertso saioa pilotalekuan.

Azken egunean, herriko gaz-
tetxoenak 'Altxorraren bila' 
jolasean aritu ziren Pello Mari 
Otaño topatu arte. Ondoren, 
Maria Belokik eta Maria Lasak 
musika emanaldia eskaini 
zuten Intxaur pilotalekuan.

asteburu kulturala 
ospatu zen zizurkil 
goian, jaien ordez
Musika, kirola, bertsoak, jolasak... Asteburu kultural osatua 
antolatu zuen Zizurkilgo Udalak

argazkiak eta 
bideoak 
ikusteko, 
eskaneatu Qr 
kodea.

Maialen Lujanbiok, 
Onintza Enbeitak, Iker 
Zubeldiak eta Haritz 
Mujikak parte hartu zuten 
San Esteban eguneko 
bertso saioan. Ohi bezala, 
Jexux Mari Irazu aritu zen 
gai-jartzaile lanetan.
Bertso gehiago bideoan 
ikusgai, Aiurri.eus 
webgunean.

AGURRA
Haritz Mujika
Beste urtetako  
martxarik ez da  
edo hala zait iruditu.
Goizean meza eta 
arratsaldez
bertsolariak aditu,
birusak ere nahiko  
onura ta
badu nahiko meritu:
apaizak eta bertsolariak
parean jarri baditu.

EGIA OTE?
Hilabete honetan gauza 
asko zabaldu da 
munduan barrena. Zuen 
ustez zer da egitazkoa, 
zer dudazkoa eta zer 
gezurrezkoa?

Maialen Lujanbio
Abanikoa zabala dago
gezurretik eta egira.
Egi erdia esaten bada
orduan gezur t'erdi da.
Batzuek sosa egingo dute
eta sosa asko guztira,
ta aberastuko diren 
horiek
lehengo aberatsak dira.

Iker Zubeldia
Dana txinoek sortu dutela
batzuek hala ai dia.
Hau farmaziak  
asmatu dula
beste batzun historia.
Bi hilabeten ia lau kilo
gizendu da Zubeldia,
besten berri  
ez dakit baina,
hori bai dala egia.

GURE BAITAKO 
GAITZAK
Birusaz eta osasun 
aldarteaz gain, gure 
baitan badira gaitz 
kontsidera daitezkeen 
jarrerak. Zein da gehien 
kezkatzen zaituztena?

Maialen Lujanbio
Denetik badaukagu
ez da meritua,
horrek ezin ase
horra delitua.
Gu oparotasunan
aparrak itua,
ondokoaren ona
ezin sufritua
ta norbere barruan
ezin kabitua.

Onintza Enbeita
Ez duenari kendu
daukanari amen,
nahiz eta pankarta atzean
agertu nabarmen,
gehiago eskatuaz
arren eta arren.
Ondokoak zapaltzez
ze ohituta gauden,
nor bere miseria
ezkutatzearren.

Abuztuaren 3an egin zuten bertso saioa, San Esteban egunez. aiurri

Bertso saioa Larraulen

Herriko gaztetxoenak 'Altxorraren bila' jolasean ibili ziren. aiurri 

Maria Belokik eta Maria Lasak musika emanaldia eskaini zuten. aiurri 

aiNhoa giL ZIZUrkIL
Kultur egitarau oparoa pres-
tatu du Elbarrenako jai ba-
tzordeak, iraileko asteburu 
guztietarako. Kontzertuak, 
antzezlanak, haurrentzako eki-
taldik…, denetarik antolatu 
dute. Egoerak agindutako se-
gurtasun neurriak bete behar-
ko dira. Aforoa kontrolatu ahal 
izateko, ekitaldi gehienetan 
beharrezkoa izango da gon-
bidapena izatea. Udal bule-
goetan egongo dira eskuragai. 
Pertsona bakoitzak lau gon-
bidapen jaso ditzake gehienez, 
eta ekitaldia hasi baino 15 
minutu lehenago bertaratu  
behar da. 71tik gorako zenba-
kia dutenek, eguraldi onarekin 
soilik erabili ahal izango dute 
gonbidapena.  

irailak 6, igandea
Olatz Salvadorrek musika ema-
naldia eskainiko du Joxe Arre-

gi plazan. 19:30ean hasiko da 
emanaldia, eta beharrezkoak 
dira gonbidapenak. 

irailak 12, larunbata
‘Meloren bila’ izenburupean, 
haurrentzako pista jolasa egin-
go dute herrian barrena. Sei 
eta hamabi urte arteko haurrei 
zuzendutako ekimena da ho-
nakoa. Hamarnakako taldeak 
antolatuko dituzte, begirale 
batek lagunduta. Herrian zehar 
Melo eta bere lagunak topatzea 
izango da haurren zeregina. 
18:00etan ekingo diote jola-
sari, Joxe Arregi plazatik. Par-
te hartzeko, izena eman behar-
ko da aurrez, Udal bulegoetan.

irailak 13, igandea
'Impro-komeriyak', helduen-
tzako antzezlana. 19:30ean 
hasiko da, Joxe Arregi plazan. 
Gonbidapena beharrezkoa 
izango da.

irailak 18, ostirala
Bertso saioa. Amaia Agirre, 
Oihana Iguaran, Unai Men-
dizabal eta Haritz Mujika ari-
tuko dira kantuan, Igotz Al-
kortaren gidaritzapean. 
18:30ean hasiko da saioa Joxe 
Arregi plazan, eta beharrezkoa 
izango da gonbidapena izatea.

irailak 19, larunbata
Bingo musikatua egingo dute, 
gazte eta helduentzat. Kua-
drillak izango dira parte-har-
tzaile, eta gehienez, hamar 
pertsona onartuko dira kua-
drilla bakoitzeko. Udal bule-
goetan egin beharko da izen-
ematea, eta eserlekuak ardu-
radunek antolatuko dituzte. 
Joxe Arregi plazan egingo dute 
bingo musikatua, 19:30ean 
hasita.

irailak 20, igandea
‘Ikusi arte’ izenburupena, he-
rriko artisten emanaldia. Ho-
dei Arrastoaren zuzendaritza-
pean arituko dira Maria Altu-
na, Zigor Lampre DZ, Unai 
Mendizabal eta Janire San 
Sebastian. 20:15ean hasiko da 
saioa, Elbarrenako elizan.
Gonbidapena behar da. 

irailak 25, ostirala
Marrazki lehiaketako sari-ba-
naketa ekitaldia egingo dute 

Joxe Arregi plazan, 19:30ean 
hasita. Lehiaketan parte har-
tu ahal izateko, herriko ikas-
tetxeetan banatuko dituzte 
marrazteko paperak eta Pla-
zida Otaño liburutegian ere 
izango dira eskuragarri. Libu-
rutegian bertan utzi beharko 
dira lanak, irailaren 14tik 19ra. 
Irabazleek, marrazteko mate-
riala jasoko dute. 

Jarraian, argazki lehiaketako 
sari-banaketa ekitaldia egingo 
dute. ‘Herriko txokoak’ izango 
da lehiaketako gaia. Oinarriak 
eskuragarri egongo dira zizur-
kil.eus edota labur.eus/zizur-
kilgoargazkilehiaketa2020 gu-
neetan. Argazkiak bidaltzeko 
helbidea honakoa izango da: 
zizurkil@live.com. Irailaren 22a 
izango da horretarako azken 
eguna. Tolosako Arri Studioan 
argazki saioa egiteko aukera 
izango du lehiaketako irabazleak. 

Igandean bertan, afizionatu 
mailako pilota partidak izango 
dira ikusgai Intxaur pilotalekuan. 
21:00etan hasiko dira partidak 
eta Udal bulegoetan izango dira 
eskuragarri sarrerak. 

irailak 26, larunbata
Patata tortilla txapelketa, kua-
drillentzat. Kuadrilla bakoi-
tzako bi kide arituko dira su-
kaldean. Ondoren, kuadrillak 
plazan afaltzeko aukera izan-
go du, gehieneko hamar lagu-
neko mahaietan. Lantresna 
eta osagai guztiak parte-har-
tzaile bakoitzak ekarri behar-
ko ditu eta gaueko 00:00eta-
rako mahai guztiak jasota 
egongo dira. Plazan afaldu 
ahal izateko, ezinbestekoa 
izango da kuadrillako bi kide-
ren parte-hartzea. 19:30ean 
ekingo zaio txapelketari Joxe 
Arregi plazan, eta beharrezkoa 
izango da aurrez izena ematea. 

irailak 27, igandea
‘20.000 legoa itsaspeko zabo-
rretan’, haur-antzerkia. Txa-
lo produkzioak eskaintzen 
duen ikuskizuna, 18:30ean 
hasiko da Joxe Arregi plazan, 
eta aurrez gonbidapenak es-
kuratu beharko dira Udal 
bulegoetan. 

Kultur ekitaldiz 
beteko da zizurkil 
iraileko asteburuetan
Ohiko jairik ez da izango aurten Elbarrenan. Iraileko asteburu 
guztietan izango da, ordea, zertaz gozaturik

Olatz Salvadorrek zabalduko du Elbarrenako Iraila kulturala. anboto.org 

SuKalDeaN

ErrEDaKzioa LArrAUL
Gaurkoan, fruta zehatz baten 
inguruan hitz egingo dugu; 
platanoaren inguruan. Jende 
askok beldurra dion fruta bat 
da, azukre asko duela diote-
lako, eta gizendu egiten due-
la. Hainbat gaixotasun paira-
tzen dituzten pertsonetan ere, 
urte luzez, platanoa dietatik 
ezabatu da; behar bezainbes-
teko jakintzarik ez zegoelako.

Platanoa, egia da duen po-
tasio kantitateagatik ezaguna 
dela. Baina benetan da hain 
ona? Beno, bai eta ez. Badau-
de platanoa baino potasio 
kantitate handiagoa duten 
elikagaiak; hala nola, izokina 
edo ahuakatea, baina egia da 
potasioa behar dugunean, hala 
nola, esfortzu fisiko bat eta 
gero, errazagoa dela motxila-
tik platano bat ateratzea eta 
jatea, aipatutako beste elika-

gairen bat ateratzea baino. 
Esan bezala, platanoa oso 
egokia da esfortzu fisiko baten 
osterako; izan ere, potasioaz 
gain (giharren errekuperazio-
rako ezinbestekoa), jardueran 
zehar galdutako karbohidra-
toak errekuperatzen lagundu-
ko digu. Aipatutako onurez 
gain, ez du tapakirik behar, 
eta bere azalaren gogortasuna 
dela eta, oso egokia da motxi-
lan edo poltsan sartuta era-
mateko.

Ezaugarri nutrizionalez gain, 
sukaldean ere asko erabil dai-
teke; izan ere, duen zapore 
gozoagatik, azukrearen ordez 
erabil dezakegu hainbat az-
kenburukotan; gaurko bizko-
txoan, krepeetan, irabiakie-
tan…

Fruta oso osasuntsua da, 
hamaiketako, askari edo az-
kenburuko ezin hobea, eta 

arratsaldeko seietatik aurre-
ra janda ere ez da ezer ger-
tatzen. Galdu frutari beldurra, 
benetan. Eta gozatu, fruta-
aniztasunak dituen kolore, 
zapore, ehundura eta usainez.

Osagaiak, lau lagunentzat
• Bost platano heldu.
• Katilu eta erdi irin integral 

(edozein); 300 gramo gutxi 
gora-behera.

• Hiru koilarakada koko-olio.
• Bi koilaradaka kanela.
• 8 gramo legami kimiko.
• Gatz apur bat.

prestaketa
1. Ontzi batean, lau platano 

sardeska baten laguntzaz 
pure bihurtu.

2. Irina, koko-olioa, kanela, 
legamia eta gatza erantsi eta 
ondo-ondo nahastu.

3. Molde batean bota (koko-
olioa duenez, ez da aurretik 
moldea koipeztatzea) eta 
bosgarren platanoarekin 
apaindu.

4. 180ºC-tan labekatu, orduer-
diz, beroa goian eta behean 
duela.

On egin!

Platanozko bizkotxo goxoa. maddi etxeberria

Platanozko 
bizkotxoa, udako 
postre goxoa
Maddi Etxeberria platanozko bizkotxoaren errezetarekin 
datorkigu; errezeta osasuntsua eta dieta beganora moldatuta

Hamar zati 
hauetatik erdiak 
irudi handitik 
hartuta daude 
eta beste erdiak 
engainariak 
dira, hau da, oso 
antzekoak izan 
arren, ez datoz bat 
irudi nagusiarekin. 
Identifika itzazu.

Bada gauzatxo bat 
irudian, inolaz ere 
agertu beharko ez  
lukeena, garai hartan 
asmatu gabea zelako. 
Zein ote da?

Pertsonaia 
honen eta irudi 
nagusiko bere 
bikiaren artean 
dauden aldeak 
aurkitu behar 
dituzu

Hamabi 
dira 
guztira.

Konturatuko zinenez, 
orriotako jolas guztiek 
Antzinako Egipton daude 
girotuta. Osa ezazu 
sudokua EGIPTO hitzak 
dituen hizkiekin (E, G, 
I, P, T eta O). Gogoratu  
letra bakoitzak behin 
agertu behar duela 
zutabe, lerro eta area 
bakoitzeko.

EnGAInArIAK: 
1, 4, 5, 9, 10

mEZuA: 
EGuZKIA
KATuEn
ZEruA

LABIrInTOABI
LA

Tu
:

11+1
su

d
OK

u
A

sOLuZIOAK

Aurki ezazu momiaren 
sarkofagora iristeko 
bidea, gezi beltzetik 

abiatuta.

Alfabetoari erreparatuz, 
asmatu zer dioen 
papiroak

Horra! momia gaixoa erdizka 
marraztuta dago. Osa ezazu, mesedez.

EGILEA:  
garBiñE UBEDa 

odol-emaileak

aNDoaiN  
odol-ematea
La salle ikastetxera gerturatu 
behar dute odol-emaileek.  
Irailak 8, asteartea. 18:30-20:30

musika

aNDoaiN  
anari
'Epilogo bat' diskoko kantuak 
eskainiko ditu Anarik. Sarrera doan, 
gonbidapenarekin. Gonbidapenak 
jasotzeko emanaldia hasi baino bi 
ordu lehenago irekiko da Basteroko 
leihatila.
Ondarreta ikastetxeko patioa. 
Irailak 18, ostirala. 22:00. 

erromeria

esKUALDeA 
aurten ez da erromeriarik izango 
zelatunen. bertako bordak, 
ordea, zabalik egongo dira, ohiko 
zerbitzua eskaintzeko. 

ikastaroak

LArrAUL 
hitano ikastaroa
hamasei urtetik gorako herritarrei 
zuzendu zaie hitanoan trebatzeko 
eskaintza. izena emateko nahiz 
informazioa eskatzeko, 634 289 
327 telefono zenbakira deitu 
behar da. 
Urriak 17 eta 31, azaroak 7.  
10:00etatik 12:00etara. 
Liburutegia. 

ZIZUrKIL 
Kultur ikastaroak
haurrentzako eskaintza: antzerki 
tailerra.
helduentzako eskaintza: 
Patchwork, yoga, pilates 
aurreratua, forman jar zaitez, 
zumba, dancehall, ingeleseko 
mintzapraktika.
Jubilatuentzako eskaintza: 
gimnasia, joskintza eta 
eskulanak, yoga.
Atxulondo kultur etxea.

eskulanak, helduentzat gimnasia 
eta memoria tailerra. 
Iriarte kultur etxea.

urriaren 1ean hasiko da 
ikasturtea, eta ekainaren 18an 
emango zaio amaiera.  
Izen-ematea zabalik egongo da 

irailaren 10etik 25era, Udal 
bulegoetan. 

VILLAbonA-ZIZUrKIL 
Euskara ikastaroak
euskaran trebatzeko ikastaroak. 
maila ezberdinak: etorri 
berrientzako aisa ikastaroak, 
oinarrizko mailakoak, 1 eta 2 
hizkuntza-eskakizuna lortzeko 
ikastaroak, autoikaskuntza-
ikastaroak. herrian bertan eta 
diruz lagunduta. info gehiago, 
www.aiurri.eus-en.

Kirola
ziotza pilota eskola. 
benjamin, alebin, kadete eta   
infantilentzako pilota eskola. 
neskak eta mutilak.
Prezioa: 50 euro
Intxaur pilotalekua.

VILLAbonA 
helduen eskola
derrigorrezko bigarren 
hezkuntzako titulo ofiziala, Lehen 
hezkuntzako oinarrizko 
ezagueratan sakontzea, 25 
urtetik gorakoentzako 
unibertsitate eta goi mailako 
Lanbide heziketarako sarbide 
probak prestatzea, ikastaroak; 
euskara, gaztelania, memoria, 
ingelesa, geografia, historia... 
aukera zabala eskaintzen du 
helduen eskolak. 
Info gehiago: www.
cepatolosaldeahhi.hezkuntza.
net. 943 690 312

topaketa

ZIZUrKIL 
Emakume zirkulua
emakume topaketa. urriaren 2an 
hasita, hamabostero.
18:30, Iriarte etxean 

gaztezulo

ZIZUrKIL 
gaztezulo zabalik
irailaren 10etik aurrera zabalik 
egongo da gaztezulo. 
 

ekitaldiak

ZIZUrKIL 
iraila kulturala
elbarreko jai batzordeak aurten 
jairik ez egitea erabaki du. horren 
ordez, kultur ekitaldiak egingo 
dituzte iraileko asteburu 
guztietan. informazio osatuagoa, 
24. orrialdean. 

irailaren 4tik 18ra
EMaigUzUE zUEN EKitaLDiEN BErri. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

AnDoAIn Kale giroan
maria berasarteren kontzertua 'Lurra eta bidea' izenburupean.
Irailak 4, ostirala. 22:00, Ondarretako patioan. Gonbidapena behar da.

28 aiurri beterri-aiztondoko hamaboskaria 2020-09-04

ageNDa



ANdOAIN
Onintza
gure txikiak, 
onintzak, 4 urte 
bete zituen 
abuztuaren 2an. 
muxu potoloak 
etxekoen partez.

ANdOAIN
amona  
Miren
zorionak amona 
miren, zure 
urtebetetzean! 
ondo pasa eta 
muxu handi bat.

ANdOAIN
zorionak 
Maialen!
zorionak eta 
muxu potoloak. 
asko maite 
zaitugu.  
etxekoak.

ANdOAIN
Kattalin
uztailaren 18an 
kattalinek 4 urte 
bete zituen. 
muxu handi bat 
etxeko guztien 
partetik.

ANdOAIN
aiur
zorionak etxekoen 
partetik aiur. 

ANdOAIN
inge igarriz
zorionak inge! 
oso ondo pasa 
ezazu zure 
urtebetetze 
egunean!

ANdOAIN
June rodrigo
zorionak bihotza! 
muxu handi bat 
etxeko guztien 
partez.

VILLABONA
paule bergara 
zubeldia
Paulek 7 urte bete 
zituen abuztuaren 
23an. muxuak 
polit horri, 
Villabona eta 
asteasuko 
familien partetik.

ANdOAIN
enara ichaso 
Ventanas
zorionak enara 
zure 9. 
urtebetetzean, 
abuztuaren 
15ean! muxu 
potoloak etxekoen 
partetik!

ZOrION AGUrrAk

•	Agustin Olano Etxeberria. Abuztuaren 6an, Asteasun.
•	Mikaela Martija Buldain. Abuztuaren 22an, Andoainen.
•	Txema Oyarzun Yurrita. Abuztuaren 25ean, Andoainen.
•	Fernando Granada Garcia. Abuztuaren 27an, Andoainen.
•	Maria Josefa Martinez Varela. Abuztuaren 28an, Andoainen.
•	Juan Antonio Gonzalez Sanchez. Abuztuaren 7an,  

Amasa-Villabonan.
•	Manuel Lizarraga Errazkin. Abuztuaren 18an, Zizurkilen.
•	Maria Piris Piris. Abuztuaren 18an, Zizurkilen.
•	Maria Luisa Arregi Zinkunegi. Abuztuaren 22an, Zizurkilen.
•	Manuela Arrastoa Malkorra. Abuztuaren 27an, Zizurkilen.
•	Martin Madinabeitia Moraza. Abuztuaren 22an, Adunan.

hErIOTZAk

ZOZkETA

ErrEDaKzioa ANdOAIN
Cooperativa Agrícola de Cam-
brils Tarragonako ekoizleen 
olio birjina eta ozpina dasta-
tzeko aukera bikaina  izango 
dute Aiurriko harpidedunek. 
Baita Ebroko Deltan ekoizten 
den arroza ere. Uda amaie-
rako jaki goxoak, guztiak. 
Parte hartzeko 'elikagai-sor-
ta' hitza bidali: Whatsappez 
(619 163 537), emailez(disei-
nua@aiurri.eus) edo telefonoz 
(943 300 732.  Azken eguna: 
Irailak 11.

irabazlea
Aiurriko harpidedunen artean 
zozkatuko da elikagai-sorta. 
Irabazlearen izena datorren 
Aiurri hamaboskarian argi-
taratuko da.

katalunian ekoiztutako arroza, olioa eta 
ozpina harpidedunen eskura

eSKOlaK
hizkuntza eskolako 
irakasleak frantse-
seko klaseak ema-
ten ditu: eoi diplo-
ma lortzeko, min-
tza-praktikarako, 
enpresetarako 
klaseak. 
693  692  823  -  
665 719 827

Salgai
erretiroagatik, alu-
miniozko aroztegi-

ko lokala eta ma-
kineria salgai edo 
alokagai. 651 70 73 
43.

etxebizitza argi-
tsua salgai irurako 
plazan, 3 logela, 2 
komun eta sukal-
de-egongela. 
egoera onean eta 
igogailuarekin. za-
toz ikustera. 666 62 
30 79

knaus autokaraba-

na  salgai.  2005 

urtekoa, 50.000 km. 

686 07 70 87

konketa duen gur-

pildun aulkia eta 

taka-taka salgai. oso 

gutxi erabiliak eta 

egoera ezin hobean. 

686 383 903.

MerKatu
tXiKiaN 
parte 
HartzeKO

emailez: 
diseinua@aiurri.
eus  
Whatsappez:  
619 163 537 
tel.: 943 300 732 
bulegora etorrita:  
arantzibia 4-5, 
behea. andoain

MErkATU TXIkIA

urte askotarako!
Zorion itzazu lagunak eta senitartekoak webgunean eta Aiurri 

hamaboskarian. Oso erraza da, eta dohainik! 

• www.aiurri.eus Zorion agurrak atalean 
• Whatsapp bidez: 619 16 35 37
• diseinua@aiurri.eus
• arantzibia 4-5, behea Andoain
• telefonoa: 943 300 732

EGILEA:  
oLaia zaPiraiN 

